
1. HYRJE

Plani Social 2023-2025 i Bashkisë Gjirokastër u përgatit në kuadër të programit “Sisteme të forcuara, fëmijë të mbrojtur”, i cili po zbatohet nga Save the Children në bashkëpunim me Bashkinë Mat, Sarandë dhe Gjirokastër. Save the Children i ka mbështetur këto Bashki në përgatitjen e planeve sociale lokale për të kontribuar në garantimin e mbrojtjes së fëmijëve dhe familjeve në territorin e tyre, si dhe e grupeve vulnerabël në përgjithësi. 
Përgatitja dhe zbatimi i Planit Social Lokal është detyrim ligjor i njësive të vetëqeverisjes vendore në përputhje me Ligjin 121/2016 “Për shërbimet e kujdesit shoqëror në Shqipëri”. Dokumenti i Planit Social 2023-2025 është bazuar në vlerësimin e Planit Social 2019-2022 duke siguruar një vazhdimësi dhe përshkallëzim të planifikimit të plotësimit të shërbimeve të kujdesit shoqëror në Bashkinë Gjirokastër.    

Për të zhvilluar procesin e përgatitjes dhe hartimit të planit specifik u kontraktua një konsulent i pavarur, si dhe në çdo Bashki u ngritën grupet teknike lokale që mundësuan mbledhjen e të dhënave fillestare. 

Dokumenti në vijim është i organizuar në dy pjesë:

· Pjesa e parë përmban Raportin e Vlerësimit të Nevojave të përditësuara, i cili jep të dhëna të detajuara mbi situatën egzistuese në këndvështrimin e (i) organizimit, strukturave dhe kapaciteteve të stafit lokal të shërbimeve të kujdesit shoqëror, (ii) individëve dhe grupeve në nevojë në territorin e Bashkisë Gjirokastër, (iii) shërbimeve egzistuese në territor. 
· Pjesa e Dytë përmban Planin Social të Bashkisë Gjirokastër, i hartuar mbi bazën e nevojave për shërbime të identifikuara të individëve dhe grupeve në nevojë në territorin e Bashkisë, kuadrin ligjor, strategjitë dhe standartet kombëtare specifike, politikat lokale të zhvillimit dhe buxhetimi  i ndërhyrjeve.

Plani Social në vijim jep një pamje të detajuar të situatës egzistuese në këndvështrimin e (i) organizimit, strukturave dhe kapaciteteve të stafit lokal të shërbimeve të kujdesit shoqëror, (ii) individëve dhe grupeve në nevojë në territorin e Bashkisë Gjirokastër, (iii) shërbimeve egzistuese në territor.

2. VIZIONI 

Bashkia Gjirokastër synon të krijojë një mjedis të mbrojtur dhe mundësues për individët në nevojë, përmes ngritjes së një sistemi të integruar të shërbimeve të kujdesit shoqëror, një sistem të bazuar në standartet, kuadrin ligjor dhe praktikat më të mira në ofrimin e shërbimeve sociale që ka në qendër individin, nevojat e tij/saj për mbrojtje dhe riintegrim të shpejtë në jetën ekonomike dhe sociale.

2.1 PARIMET

Në ngritjen dhe funksionimin e sistemit të integruar të shërbimeve të kujdesit shoqëror Bashkia Gjirokastër do të udhëhiqet nga parimet më të rëndësishme të sanksionuara në legjislacionin kombëtar dhe specifikisht:

· Mbrojtja sociale ofrohet për çdo individ në nevojë, pavarësisht nga gjinia, feja, mosha, aftësitë e kufizuara, etj.

· Grupe të veçanta duhen të jenë subjekt i mbrojtjes së veçantë, bazuar në nevojat dhe të drejtat e tyre.

· Krijimi i një mjedis të përshtatshëm që të mbështesë zhvillimin maksimal të individëve.

· Individët janë përgjegjës për jetën e tyre dhe çdo shërbim duhet të respektojë parimin e pavarësisë dhe autonomisë së tyre.  

· Koordinimi i strukturave qendrore, qeverisjes rajonale dhe vendore, si dhe partnerë të tjerë në komunitet.

· Vendimarrja në nivel vendor udhëhiqet nga standartet kombëtare.

2.1 QELLIMET

Qëllimet e Dokumentit të Planit Social janë hartuar bazuar në nevojat e identifikuara. Ato janë ndarë në: 

· QËLLIMI 1 – Fuqizimi i Strukturave dhe Kapaciteteve të Shërbimeve Sociale të Bashkisë
· QËLLIMI 2- Zhvillimi i Qasjes Ndërsektoriale në Menaxhimin e Rasteve Sociale
· QËLLIMI 3 - Funksionimi i Rrjetit Lokal të Koordinuar të Shërbimeve të Kujdesit Shoqëror
· QËLLIMI 4 – Mbrojtja dhe Riintegrimi i Fëmijëve dhe Familjeve në Nevojë
3. METODOLOGJIA

Për vlerësimin e nevojave dhe hartimin e planit social të buxhetuar në fushën e shërbimeve të kujdesit shoqëror në Bashkinë Gjirokastër u përdorën teknika të ndryshme të kërkimit, analizës dhe vlerësimit. Në to përfshihen:

1. Hulumtimi i dokumentave strategjike kombëtare dhe legjislacionit kombëtar, pasi politikat lokale duhet të respektojnë legjislacionin dhe standartet kombëtare.

2. Hulumtimi i dokumentave strategjike lokale dhe rregullores së njësisë së qeverisjes vendore.

3. Përgatitja e paketës me të dhënat e nevojshme, mbledhja e tyre nga grupi i terrenit dhe analiza e tyre. Të dhënat e mbledhura ishin baza e rëndësishme për të analizuar dhe vlerësuar situatën aktuale në Bashkinë Gjirokastër në këndvështrimin e:

a) Të dhëna demografike bazë;

b) Profili dhe karakteristikat e përdoruesve të shërbimit;

c) Shërbimet egzistuese në territorin e Bashkisë ose që përfshin dhe Bashkinë;

d) Shpërndarja e shërbimeve në territor;

e) Financimi i shërbimeve aktuale;

f) Të dhëna mbi strukturat e ngritura në Bashki dhe njësi administrative në përputhje me ligjin;

g) Të dhëna krahasuese mbi buxhetin e Bashkisë për shërbimet e kujdesit shoqëror dhe shpërndarjen e tij; 

4. Pas përgatitjes së paketës më të dhëna eksperti i kontraktuar nga "Save the Children" zhvilloi një ëorkshop me grupin lokal, me qëllim informimin mbi hapat e procesit të përgatitjes së planit social, sqarimin e metodologjisë që do të përdoret për mbledhjen e të dhënave dhe kryerjen e analizës, si dhe rolin e tyre në këtë proces.

5. Intervistë gjysëm e strukturuar me drejtuesit e strukturave lokale të shërbimeve të kujdesit shoqëror. 

6. Të dhënat e mbledhura nga grupi lokal, si dhe hulumtimi i strategjive kombëtare e lokale, bashkë më intervistat e zhvilluara mundësuan përgatitjen e këtij Raport Vlerësimi.
I. PJESA E PARË

RAPORTI I VLERËSIMIT TË NEVOJAVE

1. KONTEKSTI LIGJOR DHE INSTITUCIONAL PËR NGRITJEN DHE FUNKSIONIMIN E SHËRBIMEVE TË KUJDESIT SHOQËROR NË BASHKI
1. 1 Legjislacioni dhe politikat kombëtare

Shërbimet  e  përkujdesit  shoqëror  luajnë  një  rol  kyç  në  përmirësimin  e  cilësisë  së  jetës  të  individëve,  familjeve  dhe  komuniteteve  në  nevojë. Strategjia Kombëtare e Mbrojtjes Sociale, përcakton vizionin për këto shërbime: "Vizioni  ynë  për  këto  shërbime  është  një  sistem  i  integruar  përkujdesi  shoqëror  që  është  koherent  dhe  i  qëndrueshëm  në   nivel strategjie,  politikash,  buxhetesh  dhe  kapacitetesh
".  

Shërbimet  e  përkujdesit  shoqëror  duhet  të  shenjestrojnë  kategoritë  më  të  rrezikuara nga varfëria apo përjashtimi social,  duke  synuar  mbulimin  e  tyre  me  shërbime  mbështetëse, rehabilituese dhe rinintegruese. Strategjia ka përcaktuar si prioritet ngritjen e shërbimeve komunitare në përputhje me nevojat e identifikuara për shërbime, të shoqëruar me reduktim të kujdesit rezidencial. Ajo thekson se "deinstitucionalizimi  mbetet  një  sfidë,  pasi  kërkon  krijimin  e  një  rrjeti  shërbimesh  në  territor,  strukturim  të  proceseve  dhe  procedurave  për  menaxhimin  e  rasteve  dhe  rritje  kapacitetesh  të  profesionistëve
. Në këto kushte Bashkitë si aktorët kryesorë në ngritjen dhe administrimin e shërbimeve të kujdesit shoqëror në nivel komunitar duhet të kenë kapacitetet e nevojshme veçanërisht në drejtim të  planifikimit,  organizimit,  administrimit  dhe  kontrollit  të shërbimeve  të  përkujdesit. 
Ligji nr.121, datë 21.11.2016 “Për Shërbimet e Kujdesit Shoqëror në Republikën e Shqipërisë” dhe aktet nënligjore që rrjedhin prej tij rregullojnë funksionimin e sistemit të shërbimeve të kujdesit shoqëror dhe në mënyrë të posaçme procesin e ofrimit të shërbimeve nga organet publike në nivel vendor të ngarkuara sipas Ligjit. 

Këto shërbime mund të ofrohen drejtpërdrejtë nga një ofrues publik (Bashkia, Qarku apo SHSSH) ose nga ofrues jopublik. Këta të fundit i ofrojnë shërbimet përmes financimit nga donacione jopublike/ në formën e biznesit/financimit nga fondet publike duke ndjekur procedurat e prokurimit publik. Në  mënyrë të veçantë kur  mungojnë  shërbimet e ngritura nga  institucionet  publike, këto shërbime  duhet  të kontraktohen  nga  organizatat  jo-fitimprurëse  apo  ofrues  të  tjerë  të  shërbimeve.  Kjo  do  të zvogëlonte  kostot  e  ngritjes  (set-up dhe  kohën)  dhe  do të  lejonte  fleksibilitet  më  të  madh  në  ofrimin  e  shërbimit.   
“Shporta” e shërbimeve të kujdesit shoqëror, e rregulluar me një akt të veçantë të Këshillit të Ministrave përmban shumëllojshmëri shërbimesh në të cilat përfshihen : shërbimet parashoqërore, shërbimet në familje, shërbimet në komunitet, shërbimet rezidenciale dhe shërbimet e specializuara.

Specifikisht:

1. 
Shërbimet parashoqërore janë shërbimet që mundësojnë rehabilitimin dhe riintegrimin e sa më të shpejtë të individëve apo familjeve në nevojë dhe përfshijnë: 

a) Informimin dhe këshillimin, i cili siguron informimin mbi shërbimet që ekzistojnë në përputhje me nevojat, këshillimin, orientimin dhe referimin drejt shërbimeve specifike që synojnë rehabilitimin, riintegrimin, fuqizimin ekonomik dhe social dhe i’u ofrohet: 

i. familjeve në ndihmë ekonomike; 

ii. personave me aftësi të kufizuar; 

iii. çdo individi në nevojë për shërbime të kujdesit shoqëror; 

iv. grave dhe vajzave me probleme sociale;

v. viktimat e dhunës, trafikimit dhe varësisë së provuar ndaj drogës e alkoolit;

vi. të moshuarit në nevojë që nuk është i aftë të kujdeset për veten, apo janë të braktisur. 

b) Ndërhyrja e hershme është shërbim individual që ofrohet në familje, në qendra sociale për ofrimin e shërbimeve në komunitet, në institucionet e arsimit të detyrueshëm, apo institucion mjekësor sipas karakteristikave të fëmijës dhe siguron:

i. ndihmën profesionale dhe stimuluese për fëmijët deri në 8 vjeç;

ii. asistencën këshilluese për prindërit dhe anëtarët e tjerë të familjes me lidhje gjaku ose për familjen kujdestare, me qëllim riintegrimin në shoqëri të fëmijës. 

c) Këshillimi për punësim siguron rritjen e aftësive dhe përfshirjen në tregun e punës së punëkërkuesve të papunë përmes:

i. këshillimit për proceset e punësimit; 

ii. vlerësimit individual, ngritjes së kapaciteteve; 

iii. zbatimit të ciklit të këshillimit me ofruesit publik, shoqërisë civile dhe sektorit privat. 

ç) 
Shërbimi i këshillimit me telefon ose on-line siguron mbështetjen, këshillimin në krizë dhe referimin e rasteve të dhunës në familje dhe mbrojtjes së fëmijëve, në përputhje me standardet dhe protokollet e funksionimit të miratuara me udhëzim të ministrit përgjegjës për çështjet sociale. Ky shërbim ofrohet nëpërmjet: 

i. linjës telefonike 24 orë në 7 ditë të javës;

ii. faqes on-line të krijuar në nivel vendor dhe/ose kombëtar.

2. 
Shërbimet në familje janë shërbimet e kujdesit shoqëror që ofrohen në familje për kategoritë në nevojë të cilat e kanë të pamundur të marrin shërbime komunitare, ditore dhe rezidenciale, dhe përfshijnë:

a) Shërbimi në shtëpi, i cili siguron integrimin e shërbimeve të kujdesit ditor që i’u ofrohet në familje fëmijëve, të moshuarve, personave me aftësi të kufizuara, të cilët janë të pamundur të kujdesen për veten dhe nuk mund të ndihmohen nga familjarët apo kujdestari dhe përfshin:

i. furnizimin dhe shpërndarjen e ushqimeve të gatshme në shtëpi; 

ii. furnizimin e barnave apo furnizime të tjera jetike; 

iii. mbajtjen e higjienës personale; 

iv. përmbushjen e nevojave të tjera të përditshme, sipas vlerësimit, rast pas rasti;

v. shërbime rehabilitimi, zhvillimi, këshillim psikologjik e ligjor sipas rastit.

b) Shërbimi i ndihmësit personal siguron mbështetje personale në cilësinë e ndihmësit për kujdesin personal për: 
i. personat me aftësi të kufizuara; 

ii. personat e verbër; 

iii. interpretuesit e gjuhës së shenjave; 

iv. lehtësuesit në komunikim për personat me paaftësi në të folur dhe në të dëgjuar.

v. Kur është e nevojshme në këtë shërbim përfshihet edhe formimi i personit me aftësi të kufizuar për të mësuar se si të udhëzojnë ndihmësit personal.
c) Shërbimi i transportit social siguron transport specifik për individin që ka të nevojshëm transportin për të punuar, studiuar, por që aftësia e kufizuar i pengon për të përdorur një mjet personal apo transportin publik. Ky shërbim është i nevojshëm për fëmijë dhe të rritur me aftësi të kufizuara përdorues të karriges me rrota ose dëmtime shikimi që nuk e lejojnë të drejtojë vetë makinën.

ç) 
Shërbimi i përkujdesjes alternative siguron zhvillimin, arsimimin, shëndetin dhe mirëqenien e fëmijës dhe i ofrohet fëmijës kur nuk është në interesin më të lartë të tij të qëndrojë në një mjedis familjar të caktuar, sipas përcaktimit të legjislacionit në fuqi. Shërbimi ofrohet për: 

i. fëmijës pa kujdes prindëror;
ii. fëmijës së privuar në mënyrë të përkohshme ose të përhershme nga mjedisi familjar

3. Shërbimet në komunitet ofrohen në qendra komunitare lokale ose në mjedise të tjera dhe në çdo rast përfshijnë shërbimet që mundësojnë kujdesin ditor apo të zëvendësimit të përkohshëm të kujdestarit për të gjitha kategoritë e përfituesve të shërbimeve të kujdesit shoqëror dhe në to përfshihen:  

a) Mbështetja psiko-sociale i ofrohet çdo individi sipas nevojave të vlerësuara dhe të referuara nga Njësia e Vlerësimit të Nevojës dhe Referimit të Rastit, individualisht ose në grup dhe siguron: 
i. inkurajimin; 

ii. rehabilitimin; 

iii. zhvillimin e aftësive njohëse, funksionale, komunikuese apo shoqërore të përfituesve. 

b) Qendra komunitare është shërbim multifunksional mbështetur në shumëllojshmërinë e shërbimeve dhe grupeve, të cilët i marrin këto shërbime dhe siguron: 
i. shërbime për rehabilitimin fizik dhe psiko-social;  
ii. këshillime për prindërimin, punësimin, edukimin shëndetësor, edukimin, kalimin e kohës së lirë; 
iii. fuqizimin e individit/familjes; 
iv. çdo shërbim tjetër të nevojshëm të identifikuar nga Plani Social i Bashkisë. 
v. stafet e profesionistëve brenda ngarkesës së tyre të punës kryejnë edhe shërbime që lidhen me paketën e shërbimit në familje.
c) Qendrat ditore ofrojnë shërbim gjysëmditor ose të plotë ditor, i cili mund të përdoret një ose disa ditë në javë dhe sigurojnë shërbime specifike sipas kategorisë së përfituesve:

i. fëmijë që jetojnë në situatë rruge dhe fëmijë të familjeve me probleme social-ekonomike - Shërbimet për këtë kategori përfshijnë ushqim, mbështetje për edukim, mbështetje psikologjike dhe sociale, aktivitete të kohës së lirë që nxisin edukimin dhe integrimin;

ii. fëmijët me aftësi të kufizuara - Shërbimet për këtë kategori përfshijnë terapi zhvillimi, fizioterapi, logopedi, ortofoni, terapi okupacionale, mbështetje psikologjike, përkujdesje fizike, ushqim për qëndrimin ditor;

iii. të moshuarit - Shërbimet për këtë kategori përfshijnë mbështjetje psikologjike, kujdes shëndetësor, aktivitete të kohës së lirë, përfshirje në komunitet dhe ushqim.

ç) 
Shërbimi i emergjencës 72 orë i ofrohet individëve që kanë nevojë për asistencë të menjeherëshme për shkak të një situate, që i’u kërcënon jetën dhe shëndetin, të cilëve u sigurohet minimalisht në mënyrë të menjëherëshme akomodimi, ushqimi dhe mjedisi i mbrojtur. Ky shërbim ngrihet për ato kategori të identifikuara në risk sipas Planit Social, por veanërisht shërbime emergjence ngrihen për:

i. viktimat të dhunës në familje dhe fëmijët; 

ii. fëmijët pa kujdes prindëror ose të dhunuar, shfrytëzuar, abuzuar, dhe fëmijë me aftësi të kufizuara;

iii. të moshuarit apo individët të braktisur në situatë rruge.

d) Shërbimi për të pastrehët ofrohet për individë mbi 18 vjeç që nuk kanë strehë banimi dhe janë në vështirësi ekonomike dhe siguron: 

i. strehim gjatë natës; 

ii. mencë;

iii. mbështetje me këshillim dhe referim për fuqizim dhe riintegrim sa më të shpejtë. 

dh) Shërbimi për fëmijët në konflikt me ligjin krijohet dhe funksionon për të miturit dhe të rinjtë në konflikt me ligjin, sipas vlerësimit të  kryer nga Njësia e Vlerësimit të Nevojave dhe Referimit të Rastit dhe referimit në shërbimet specifike sipas nevojave të identifikuara të fëmijëve që: 

i. kanë përfunduar periudhën e dënimit; 
ii. kanë nevojë për shërbime të kujdesit shoqëror me qëllim riintegrimin në shoqëri;
iii. gëzojnë mbrojtje ndërkombëtare me vendim të autoritetit përgjegjës për azilin dhe refugjatët në Republikën e Shqipërisë. 
e) Shërbimi i strehimit të mbrojtur i ofrohet viktimave të dhunës në familje, viktimave të trafikimit dhe personave me aftësi të kufizuar të cilët nuk kanë një strehë. Ai organizohet në formën e një strukture banimi të veçantë, sipas specifikave të grupit të përfituesve ose në formën e banesave individuale, si dhe siguron:

i. paketa ushqimore, trajtim psikologjik dhe emocional, këshillim dhe referim tek shërbimet rehabilituese, riintegruese në tregun e punës dhe fuqizuese, për viktimat e dhunës në familje dhe viktimat e trafikimit, në përputhje me vlerësimin e kryer për nevojat e tyre;

ii. mbështetje për jetesë brenda dhe jashtë ambientit të banimit, terapi rehabilituese, këshillim dhe mbështetje për integrim në tregun e punës për personat me aftësi të kufizuara. 
4. Shërbime rezidenciale janë shërbimet që ofrohen në qendrat rezidenciale dhe në çdo rast përfshijnë të paktën shërbime të kujdesit njëzetekatër orësh dhe afatgjatë për individë në nevojë, fëmijë ose të rritur. Në këtë shërbim përfshihen: 
a) Shërbime në qendrat e zhvillimit që sigurojnë përmirësimin e statusit dhe cilësisë së jetës së individëve me aftësi të kufizuara, deri në 21 vjeç dhe përfshijnë:

i. terapi intensive psiko-sociale për aftësimin mendor dhe rehabilitimin social me qëllim integrimin në komunitet; 

ii. shërbim psiko-motor për aftësimin dhe përmirësimin e parametrave psikologjikë dhe të motorikës fine e globale; 

iii. aftësim i parametrave fizikë; 

iv. shërbime specifike ortofonie për aftësimin e individëve me çrregullime të spektrit autik apo aftësisë për të komunikuar; 

v.  terapi riaftësimi për punë; 

vi. terapi zhvillimi.  

b) Strehimi afatgjatë, i cili i sigurohet individit që ka nevojë për kujdes të vazhdueshëm, me qëllim përmbushjen e nevojave themelore. Ky shërbim i ofrohet: 

i. personave me aftësi të kufizuara, sipas moshës, llojit dhe shkallës së dëmtimit, kur nuk është e mundur të sigurohet kujdesi në familje apo familje kujdestare, duke i dhënë formën e duhur të kujdesit; 

ii. të moshuarve dhe të sëmurëve rëndë, të cilët vuajnë nga ndryshime të përhershme të gjendjes shëndetësore, kur nuk është e mundur të sigurohet kujdesi në familje apo familje kujdestare. 

c) Shërbimi në strehëza, u siguron përfituesve shërbim specifik, strehimin, sigurinë fizike, ushqimin, kujdesin shëndetësor, rehabilitimin psiko-social, terapinë fizike, aktivitete profesionale, kalimin e kohës në komunitet, edukimin, në varësi të nevojave të identifikuara dhe të zgjedhura nga përfituesit. Ky shërbim ofrohet në mënyrë të përkohshme për: 

i. fëmijën që gjendet i pambikëqyrur nga prindërit, në rrezik, apo në situatë rruge; 

ii. fëmijën në nevojë të mbrojtjes së veçantë; 

iii. të rriturin, ose të moshuarin që nuk ka vendbanim të përhershëm apo të përkohshëm dhe nuk është në gjendje të kujdeset për veten; 

iv. gratë dhe vajzat shtatzëna ose për prindin e vetëm me fëmijë deri në 1 vjeç; 

v. fëmijën dhe të rriturin viktimë të dhunës në familje, abuzimit, viktimë të trafikimit apo viktimë të mundshme të trafikimit ose në rrezik të mundshëm për jetën; 

vi. fëmijën dhe të rriturin në rrezik për shkak të situatës shëndetësore, aftësisë së kufizuar, varësisë nga droga ose alkooli apo përjashtimit social.

5.
Shërbime të specializuara janë shërbimet që ofrohen në nivel kombëtar, rajonal apo bashkie nga profesionistë të specializuar në fusha të caktuara dhe përfshijnë: 

a) Shërbime zhvilluese dhe rehabilituese publike dhe jopublike që ofrohen në territorin e bashkisë ose në territorin e rajonit për fëmijë me: 

i. çrregullime pervazive të  zhvillimit; 

ii. prapambetje mendore; 

iii. çrregullime në komunikim; 

iv. në nevojë për aftësim fizik. 

b) Rehabilitim për viktimat e abuzimit seksual ofrohet për viktimën e abuzimit seksual. Kur vlerësohet se jetesa në familje mund të vijojë pa ndërprerje, shërbimet rehabilituese, terapitë për rehabilitim shëndetësor dhe psikologjik dhe çdo nevojë tjetër e identifikuar për viktimën e abuzimit seksual, ofrohen nga shërbimet ekzistuese komunitare. Shërbimi i specilizuar siguron: 
i. strehimin; 
ii. sigurinë fizike; 
iii. ushqimin; 
iv. terapi dhe rehabilitim psikologjik; 
v. kujdesin shëndetësor; 
vi. asistencën juridike; 
vii. shërbime ri-integruese. 
c) Strehëza për mbrojtjen dhe rehabilitimin e viktimave të dhunës në familje ofron shërbim në mënyrë të përkohshme në varësi të nevojave të identifikuara dhe të zgjedhura nga përfituesit, viktimat të dhunës në familje që kanë marrë Urdhër Mbrojtje apo Urdhër të menjëhershëm mbrojtje dhe siguron:

i. strehimin; 

ii. sigurinë fizike;

iii. ushqimin; 

iv. kujdesin shëndetësor;

v. asistencë juridike; 

vi. rehabilitimin psiko-social;

vii. fuqizim për punësim.

ç)
Qendra për mbrojtjen, trajtimin dhe rehabilitimin e viktimave të trafikimit ofron shërbim në mënyrë të përkohshme dhe mundëson: 

i. strehimin; 

ii. sigurinë fizike; 

iii. ushqimin; 

iv. kujdesin shëndetësor; 

v. asistencën juridike; 

vi. rehabilitimin psiko-social, në varësi të nevojave të identifikuara të viktimës së trafikimit. 

d) Shërbim rehabilitimi për personat me varësi nga droga në nivel komunitar ofrohet si shërbim ditor që përfshin shërbime rehabilituese sipas nevojave të identifikuara nga njësitë e specializuara mjekësore dhe nga Njësia e Vlerësimit të Nevojave dhe Referimit të Rastit. Në kushtet rezidenciale shërbimi ofrohet në mënyrë të përkohshme dhe përfshin shërbimet: 

i. rehabilitues; 

ii. strehimin; 

iii. ushqimin; 

iv. kujdesin shëndetësor; 

v. rehabilitimin psiko-social; 

vi. terapi okupacionale në varësi të nevojave të identifikuara të përfituesve të shërbimit. 

dh) Shërbim i specializuar për përdoruesit e karrigeve me rrota, kryhet nga profesionistë të specializuar për këtë lloj shërbimi, i ofrohet personave me aftësi të kufizuar dhe siguron pas vlerësimit të karakteristikave fizike të individit në nevojë: 

i. prodhimin e karrigeve me rrota; dhe 

ii. montimin e karrigeve me rrota. 

Në përputhje me ligjin Nr.9669, datë 18.12.2006 (ndryshuar) “Për masa ndaj dhunës në marrëdhëniet familjare” njësitë e qeverisjes vendore kanë këto detyra: 

a) angazhimin në krijimin e strukturave të shërbimit social për rastet e dhunës në familje; 

b) instalimin e një linje telefonike rajonale 24-orëshe, e cila më pas krijon lidhje me njësitë lokale, policinë, urgjencat mjekësore dhe OJF-të, duke vendosur në këtë mënyrë edhe koordinimin mes tyre; 

c) ngritjen e qendrave sociale dhe të rehabilitimit për viktimat dhe dhunuesit, si dhe koordinimin e punës me ato ekzistuese, duke u dhënë përparësi qendrave të specializuara në fushat përkatëse. 

Nga Vendimi i Këshillit të Ministrave Nr.334, datë 17.2.2011 “Për mekanizmin e bashkërendimit të punës për referimin e rasteve të dhunës në marrëdhëniet familjare dhe mënyrën e procedimit të tij” lind detyrimi për ngritjen dhe funksionimin e :

· Komiteteve Drejtuese lokale që drejtohen nga Kryetari i Bashkisë dhe janë komitete koordinuese ad hoc;
· Ekipi teknik ndërdisiplinor që ngrihet me vendim të komitetit drejtues më qëllim bashkërendimin e veprimtarisë së institucioneve përgjegjëse në nivel vendor në menaxhimin e rasteve të dhunës në familje;
· Pranë çdo bashkie caktohet koordinatori vendor për referimin e rasteve të dhunës në  marrëdhëniet familjare, i cili është përfaqësuesi i zyrës së shërbimeve sociale pranë asaj njësie të  qeverisjes vendore ;
   


1. 2. Financimi i shërbimeve të kujdesit shoqëror
Në këndvështrimin e financimit ligjor dhe aktet nënligjore ngrihet fondi social i cili, në përputhje me nenin 47 të ligjit
 përbëhet nga:

a) të ardhurat vjetore nga Buxheti i Shtetit; 

b) financime jashtëbuxhetore nga organizata vendase apo të huaja ose persona të tjerë; 

c) të ardhurat nga zbatimi i tarifave për shërbime të ndryshme të kujdesit shoqëror; 

ç) të ardhurat nga burimet e veta dhe nga pasuritë që zotëron ministria përgjegjëse për çështjet sociale; 

d) të ardhurat nga burimet e veta dhe nga pasuritë që zotëron bashkia.

1.3. Rolet dhe funksionet e Bashkisë në ngritjen dhe funksionimin e shërbimeve të kujdesit shoqëror

Në zbatim të përcaktimit të nenit 36 dhe nenit 52, pika 1, të Ligjit 121/2016, Bashkitë sigurojnë:

a) Krijimin e shërbimeve të kujdesit shoqëror në territorin e juridiksionit të tyre, mbështetur në Planet Sociale të miratuara paraprakisht nga Këshilli Bashkiak, të cilat analizojnë të paktën: 

i) kategoritë e përfituesve të shërbimeve të kujdesit shoqëror;

ii) madhësinë e grupeve shoqërore që kanë nevojë për shërbimin specifik; 

iii) koston për mbulimin e shërbimeve të nevojshme, sipas përcaktimit të standardit kombëtar përkatës.

b) Vlerësimin e nevojave të individëve për shërbime të kujdesit shoqëror, përgatitjen e dokumentacionit të nevojshëm që mundëson përfitimin e shërbimeve të kujdesit shoqëror nga individi; propozimin për miratim nga Këshilli Bashkiak përkatës, të shërbimit specifik për individin në nevojë në rastet kur shërbimi ofrohet në territorin e juridiksionit të bashkisë ose referimin në shërbime të ngritura në nivelin e qarkut.

Struktura përgjegjëse për shërbimet e kujdesit shoqëror, e krijuar pranë Bashkisë, siguron të paktën:

a) identifikimin e nevojave për shërbime të kujdesit shoqëror në territorin në juridiksionin e bashkisë,

b) vlerësimin e nevojës për shërbime të kujdesit shoqëror, sipas hartës së vulnerabilitetit;  

c) hartimin e projekt Planit Social vendor duke kostuar shërbimet e nevojshme të identifikuara, si dhe përgatitjen e Programit Buxhetor vjetor përkatës, për miratim ne këshillin bashkiak; 

ç)
planifikimin e kalendarit të shpërndarjes vjetore dhe sigurimin e ofrimit të paketës bazë të shërbimeve të kujdesit shoqëror gjatë një viti;

d) ofrimin e shërbimeve shoqërore nëpërmjet: i) kontraktimit të realizimit të shërbimeve nga sektori privat; ii) krijimit dhe shfrytëzimit të shërbimeve publike; 

dh)  ngritjen dhe zbatimin e sistemit të administrimit të performancës së shërbimit, bazuar mbi standarde vendore dhe standarde minimale kombëtare të cilat miratohen me Udhëzim të Ministrit përgjegjës për çështjet sociale;

e) hartimin dhe zbatimin e sistemit të treguesve për matjen e performancës, në të cilin përfshihen edhe tregues të aspektit gjinor;

ë)   krijimin e sistemit të mbikëqyrjes së shërbimeve në territorin e bashkisë;

f) propozimin e përfituesit të shërbimeve të kujdesit shoqëror për miratim nga Këshilli Bashkiak. 

Ndërkohë kjo strukturë kryen dhe funksione që lidhen me administrimin e pagesave cash të ndihmës ekonomike dhe aftësisë së kufizuar, sikurse në përputhje me VKM Nr.334, datë 17.2.2011 “Për mekanizmin e bashkërendimit të punës për referimin e rasteve të dhunës në marrëdhëniet familjare dhe mënyrën e procedimit të tij” ka në përbërje të saj edhe koordinatorin vendor për adresimin e dhunës në familje.
Në çdo njësi administrative në varësi të Bashkisë, me përjashtim të Bashkive me më pak së 6 mijë banorë, ngrihet Njësia e Vlerësimit të Nevojave dhe Referimit të Rastit
, e cila siguron:

a) identifikimin e rasteve të individëve dhe familjeve në nevojë; 

b) vlerësimin fillestar të nevojave dhe të riskut për individët në nevojë;

c) informimin dhe këshillimin publik mbi të drejtat dhe mundësitë për kujdes dhe trajtim, këshillim për shërbimet shëndetësore dhe arsimore të mundshme në nivel vendor, këshillim për punësim, informim për pagesat sociale në të holla;  

ç)
hartimin e planit individual të përkujdesit dhe mbështetjes;

d) bashkërendimin e mbështetjes për individët dhe familjet në nevojë, dhe referimin tek shërbimet e kujdesit social në nivel vendor, rajonal dhe qendror, sipas fushës së përgjegjësisë dhe mundësisë për ta ofruar shërbimin e nevojshëm;

dh) përgatitjen e dokumentacionit të nevojshëm për çdo individ për të përfituar nga shërbimet komunitare apo shërbimi rezidencial që përmbush nevojat e individit;

e) mbikëqyrjen në vazhdim të ecurisë së rasteve, si dhe vlerësimin mbi përshtatshmërinë e shërbimit të ofruar. 

ë)  hedhjen e të dhënave përkatëse për njësinë administrative në varësi të bashkisë, në Regjistrin Elektronik Kombëtar sipas përcaktimit të nenit 29, pika 2 të ligjit 121/2016.

Për të realizuar funksionet e përcaktuara Njësia për Vlerësimin dhe Referimin e Rasteve, duhet të ketë të paktën:

a) një punonjës social të vlerësimit dhe referimit të rastit për çdo 6000 deri në 10 000 banorë; 

b) një punonjës për mbrojtjen e fëmijëve për çdo 3000 fëmijë
; 

c) një administrator shoqëror
; 

2. GJENDJA EKZISTUESE E STRUKTURAVE TË NJËSIVE VENDORE, SHËRBIMEVE TË KUJDESIT SHOQËROR DHE INDIVIDËVE/GRUPEVE NË NEVOJË
Kjo pjesë e Raportit u hartua në përputhje me të dhënat e mbledhura nga grupi lokal dhe intervistat e kryera me qëllim identifikimin e:

· Strukturave përgjegjëse në nivelin e Bashkisë dhe njësive administrative, rolet, përgjegjësitë dhe kapacitetet aktuale;

· Individët/grupet në nevojë për shërbime dhe madhësinë e tyre;

· Shërbimet egzistuese të kujdesit shoqëror në territorin e Bashkisë;

2.1 Vështrim i përgjithshëm 

Bashkia Gjirokastër ka një sipërfaqe prej 470.1 km2 me dendësi popullsie 110.9 banor /km2. Bashkia është e organizuar në 7 njësi administrative: Gjirokastër, Cepo, Picar, Lunxhëri, Antigone, Odrie dhe Lazarat dhe përfshin në territorin e saj 51.875 banorë
 me shpërndarje 65% e popullsisë jeton në zonë urbane dhe 35% e popullsisë jeton në zonë rurale. 
Popullsia ka një rritje prej -0.02% në vit. Në përputhje me strategjinë territoriale, "Popullsia në bashkinë Gjirokastër parashikohet të reduktohet ndjeshëm në një periudhe 20 vjeçare (të dhëna nga INSTAT), për shkak të reduktimit të lindjeve dhe reduktimit natyror të popullsisë, si dhe për shkak të migrimit kombëtar dhe të brendshëm, drejt qendrave të mëdha ekonomike
". 

Nga 17,058 familje gjithsej në Bashkinë Gjirokastër, 11.671 familje banojnë në zonë urbane (68.42% e familjeve) dhe 5.387 familje jetojnë në zonën rurale (32.58% e famijeve). 
Të gjitha shërbimet e Drejtorisë së Shërbimeve Sociale dhe Shëndetësore ofrohen nga bashkia Qendër. Në njësitë administrative nuk ka administratorë shoqëror por vetëm Administrator të Njësive Administrative si Picar, Lazarat, Cepo, Lunxhëri, Odrie dhe Antigone si dhe kryepleqë në çdo fshat. 

Shërbimet që ofrohen në bashkinë Qendër; aplikimi për ndihmë ekonomike, dorëzimi i dokumentacionit për personat me aftësi ndryshe, aplikim për subvencionim qeraje dhe subvencion kredie, aplikim për statusin e jetimit, për dhunë në familje, referim të rasteve të fëmijëve në nevojë për mbrojtje, të braktisur apo neglizhuar, etj.    

 

Ofrimi i shërbimeve për viktimat e dhunës me bazë gjinore në Bashkinë Gjirokastër ishte planifikuar në Planin Social të Bashkisë në periudhën 2019-2022 dhe është duke u zbatuar me mbbështetjen e fondit social.  Në këtë qendër viktimat e dhunës marrin shërbime psiko-sociale, këshillim individual dhe në grup, shërbim 
ligjor, akomodim me një fond total 21.583.620 lekë, ku fondi i Ministrisë është 12.507.552 lekë ndërsa fondi i bashkisë 9,076,068 lekë. Për çdo rast bëhet vlerësimi dhe sipas nevojës bëhet edhe ndërhyrja për menaxhimin e rastit.  Janë punësuar 6 specialistë nga të cilët 1- korrdinator, 2- kujdestar, 1 psikolog, 1 jurist dhe 1- financier.   

Tabela 1: Të dhëna sipas njësive administrative

	Njësia Administrative
	Nr Popullsisë
	Sipërfaqja Km2
	Nr. familjeve

	Cepo 

Picar
	6,177(tot)
	117.3

140.4
	1,934(tot)

	Lunxheri

Antigone

Odrie
	8,580(tot)
	73.2

31.2

35.9
	2,489(tot)

	Lazarat
	3,466
	42.4
	964

	Gjirokastër 
	33,652
	29.7
	11,671

	Totali Bashki
	51.875
	470.1
	17.058


2. 2. Të dhëna mbi organizimin dhe kapacitetet e stafit të Bashkisë
Drejtoria e Shërbimeve Sociale dhe Shëndetësore, ka në përbërje tre sektorë: 1) Sektori i Mbrojtjes Sociale dhe Fëmijëve; 2) Sektori i Ndihmës Ekonomike dhe Personave me Aftësi të Kufizuar ; 3) Qendra Kundër Dhunës në Marrëdhëniet Familjare. 
Misioni i kesaj Drejtorie ështe të promovojë mirëqënie sociale nëpermjet mbështetjes që jep për shtresat në nevojë dhe të margjinalizuara, si dhe ofrimin e një sërë shërbimeve për individët/familjet në nevojë, të miturit, viktimat e dhunës në familje, personat me AK, me qëllim riintegrimin dhe fuqizimin e familjes.
 Kjo drejtori ka në dispozicion një Fond Social, dedikuar fëmijëve dhe individëve/familjeve në nevojë. 

Fondi i Bashkisë 
Bashkia Gjirokastër, ka në fokus të saj politikat sociale në ndihmë të kategorive në nevojë. Krahas ndihmës ekonomike familjet e të cilave trajtohen ne sistemin e pikëzimit dhe nga fondi i kushtëzuar 6%, është vendosur në dispozicion edhe një fond për të gjithë ata individë dhe familje të cilat mbeten me pikë të pamjaftueshme nga sistemi i pikëzimit. Vlerësimi social ekonomik realizohet nga administratorët shoqëror të sektorit të ndihmës ekonomike. Nga viti në vit, bashkia ka rritur fondin për shtresat e margjinalizuara. 

Viti 2021 fondi për kategoritë në nevojë ishte 700.000 lekë  

Viti 2022 fondi për kategoritë në nevojë bëhet 1,200.000 lekë

Janë trajtuar mesatarisht, 33 individë/familje me një fond që shkon në 733,342 lekë. Për 4 familje bëhet edhe kompensimi i energjisë elektrike. Ka një rritje të nurmit të grave kryefamiljare me fëmijë të mitur të cilat dalin jo fituese nga sistemi i pikëzimit. 
Nga fondi 6% janë trajtuar mesatarisht 12 individë/familje me një fond në total 249.183 lekë. 
Trajtohen aktualisht nga sistemi i pikëzimit

1- 67 familje me një fond 559.894

2- 20 fëmijë me status jetimi 

3- 12 viktima të dhunës në marrëdhëniet familjare 

4- 1 familje trinjak

5- 5 familje kujdestare.

Detyrat e Drejtorit të Drejtorisë: 

· Propozon strukturën organizative të Drejtorisë, ndryshimet e nevojshme në të dhe përgjigjet përpara Kryetarit të Bashkisë për zbatimin e politikave, strategjive dhe planeve të fushës  përkatëse, si dhe për sigurimin e mbarëvajtjes së punës së Njësisë në përputhje me ligjet, aktet nënligjore apo aktet rregullatore në fuqi.
· I propozon Kryetarit te Bashkise masën dhe sasinë e burimeve materiale, njerëzore që nevojiten për realizimin e objektivave dhe misionit të kësaj njësie organizative.
· Sigurohet që në këtë strukturë të zbatohet një sistem efikas i kontrollit të brendshëm.
· Siguron drejtimin për përgatitjen dhe përditësimin e planeve me qëllim arritjen e objektivave dhe përmbushjen e misionit të kësaj strukture;
· Ofron mbështetje dhe këshilla për eprorët, në interpretimin dhe zbatimin e strategjive, politikave, planeve dhe buxhetit të njësisë organizative;
· Harton, në përputhje me fushën përkatëse të kompetencës, materialet që paraqiten në Këshillin Bashkiak, ndjek dhe kujdeset për zbatimin e vendimeve të marra.
· Zbaton rekomandimet apo sugjerimet e eprorëve, me qëllim përmirësimin e praktikave apo proçedurave.
· Përgatit raporte periodike dhe informon eprorët për ecurinë e punës si dhe delegon përgjegjësitë mes sektorëve përbërës, me qëllim përmirësimin e performancës;
· Koordinon punën  mes përgjegjësve të sektorëve  në Drejtori, monitoron performancën e tyre dhe i motivon për zhvillimin profesional të tyre.
· Vlerëson, aftësitë dhe performancën e përgjithshme të përgjegjësve të sektorëve, duke përgatitur vlerësimet me shkrim të rezultateve në punë, gjykon mbi cilësinë e punës, angazhimin dhe përkushtimin në përmbushjen sa më të mirë të detyrave të përcaktuara. 
· Udhëzon stafin në përmbushjen e aktivitetit të përditshëm të Drejtorisë dhe siguron që kjo veprimtari të jetë në përputhje me legjislacionin, politikat institucionale dhe standardet përkatëse.
Detyrat e Punonjësit për mbrojtjen e fëmijës: 

· Njësia për Mbrojtjen e Fëmijës (NJMF) në Bashki ndodhet brenda strukturës përgjegjëse për shërbimet shoqërore dhe ka për detyrë, në mënyrë të posaçme, parandalimin, identifikimin, vlerësimin, mbrojtjen dhe ndjekjen e rasteve të fëmijës në rrezik dhe/ose në nevojë për mbrojtje.
· Të mbështesë punonjësin për mbrojtjen e fëmijës në nivel njësie administrative, për menaxhimin e rasteve të fëmijës në nevojë për mbrojtje.

· Të hedhë informacionin për fëmijët në nevojë për mbrojtje, masat dhe planet individuale të mbrojtjes në bazën e të dhënave përkatëse, të miratuar nga Ministri përgjegjës që bashkërendon punën për çështjet e të drejtave dhe mbrojtjes së fëmijës, në nivel Bashkie dhe njësie administrative.

· Të mbikëqyrë mbarëvajtjen dhe progresin e fëmijës në nevojë për mbrojtje në njësitë administrative të bashkive, për të cilin është marrë masë mbrojtjeje ose është hartuar Plan Individual Mbrojtje;

· T’i raportojë, periodikisht, Agjencisë Shtetërore për të Drejtat dhe Mbrojtjen e Fëmijës të dhënat statistikore që ka përpunuar për fëmijët në nevojë për mbrojtje në territorin e bashkisë dhe njësive administrative përkatëse; 

· Të identifikojë të gjithë aktorët dhe ofruesit e shërbimeve publike dhe jopublike të mbrojtjes së fëmijës në territorin e bashkisë, duke përfshirë përfaqësues nga shërbimet e kujdesit alternativ, të shërbimit shëndetësor, psikologjik, social, ligjor, punonjës të specializuar të rendit, përfaqësues të organit të prokurorisë dhe të institucioneve arsimore;

· Të koordinojë funksionimin e grupit ndërsektorial në nivel bashkie dhe/ose njësie administrative, për identifikimin, analizën, mbrojtjen e fëmijës në nevojë për mbrojtje dhe referimin e ndjekjen në sistemin e drejtësisë të rasteve për masat e mbrojtjes dhe të dhunës në familje;

· Të ndërgjegjësojë komunitetin, të organizojë takime informuese, edukuese dhe trajnuese për mbrojtjen e fëmijës në territorin e bashkisë/komunës; 

· Të shërbejë si qendër informacioni, ku fëmijët dhe familjet në territorin e bashkisë mund të informohen apo të referohen te shërbime apo institucione të tjera mbështetëse, sipas nevojave që ata kanë.

· Punonjësi për mbrojtjen e fëmijës kryen funksionin e menaxherit të rastit për fëmijët në nevojë për mbrojtje, që nga momenti i identifikimit apo referimit, gjatë hartimit e zbatimit të masës së mbrojtjes dhe Planit Individual të Mbrojtjes deri në përfundimin e tyre.

· T’i propozojë drejtorit të strukturës përgjegjëse të shërbimeve shoqërore marrjen e masave të mbrojtjes mbi bazën e Planit Individual të Mbrojtjes, si dhe të koordinojë ndërhyrjet e veprimet që përcaktohen në plan.

· Të kërkojë mbledhjen e Grupit Teknik Ndërsektorial dhe të hartojë Planin Individual të Mbrojtjes, pjesë e të cilit është edhe propozimi për marrjen e masave të mbrojtjes. 

· Të bashkëpunojë dhe të shkëmbejë informacion për menaxhimin e rasteve të fëmijës në nevojë për mbrojtje me çdo strukturë përgjegjëse shëndetësore, arsimore, policore, të prokurorisë dhe të gjyqësorit, në nivel vendor e kombëtar, si dhe me shoqërinë civile, duke ruajtur të dhënat personale të fëmijës.

· Njësia për mbrojtjen e fëmijës ushtron çdo kompetencë tjetër, sipas legjislacionit në fuqi.

Detyrat e Specialistit të Dhunës në Familje dhe Barazisë Gjinore

· Formulimi dhe zhvillimi i politikave dhe programeve për nxitjen e barazisë gjinore në shoqëri, për parandalimin dhe luftën kundër dhunës ndaj grave dhe  mbrojtjen nga diskriminimi për shkak të orientimit seksual;

· Jep mendime ne lidhje hartimin dhe përmirësimin e legjislacionit të barazisë gjinore, dhunës ndaj grave (përfshirë dhunën në familje),  si dhe të mosdiskriminimit për shkak të orientimit seksual,  në përputhje me situatën aktuale dhe detyrimet ndërkombëtare;

· Mbledhja dhe analizimi i informacionit të nevojshëm statistikor për barazinë gjinore dhe statusin e grave në qytetin e Gjirokastres dhe Njesive Administrative, me qëllim hartimin e raporteve;

· Mbikqyrja e zbatimit të marrëveshjeve, memorandumeve etj. të lidhura nga Bashkia në lidhje me barazinë gjinore;
· Bashkëpunon me organizatat jofitimprurëse ose te tjera, të cilat janë aktive në fushën e barazisë gjinore dhe të luftës ndaj dhunës në familje;

· Programon masat për rritjen e kapaciteteve për të gjithë aktorët në nivel vendor që janë të angazhuar me çështjet e barazisë gjinore dhe të dhunës në familje.

Detyrat e Specialistit për Diskriminimin, Mbrojtjen e Fëmijëve dhe Komuniteteve:

· Identifikimi i fëmijëve në nevojë të komunitetit si fëmijë në situatë rruge, fëmijëve viktima të dhunës fizike e seksuale, fëmijë që punojnë, fëmije viktima të trafikimit apo të ekspozuar ndaj ketij fenomeni, fëmije me një prind,etj;
· Evidentimi i fëmijëve vunerabël përmes vlerësimit të gjendje reale, social-ekonomike të familjeve të tyre;
· Hartimi i planeve individuale e programeve për çdo fëmijë në nevojë duke përcaktuar qartë se si do të mbrohen të drejtat e tij dhe se si ai do të riintegrohet në jetën normale;
· Të nxisë bashkëpunimin e ngushtë me familjet e fëmijëve vunerabël për të minimizuar shkallën e abuzimit të fëmijëve;
· Të raportojë në strukturat e ndryshme lokale publike rastet e dhunës, abuzimit dhe trafikimit të fëmijëve;
· Të koordinoje punën e strukturave lokale publike dhe OJF-ve që operojnë në komunitet për të ndihmuar fëmijët në nevojë në shërbimet sociale komunitare;
· Të kontribojë në hartimin e planeve zonale duke i kushtuar rëndësi edhe planifikimit të nevojave të komunitetit me shërbime dhe mbrojtje të fëmijëve;
· Monitoron procesin e riintegrimit të fëmijes në familje;
· Evidenton të gjitha rastet dhe përmes vlerësimit të gjendjes reale ndërton punën.
Stafi i zyrës është përfshirë në një numër të konsiderueshëm trainimesh sipas fushës në të cilën janë fokusuar, respektivisht dhuna në familje dhe mbrojtja e fëmijëve. Temat kryesore të trainimeve ku janë përfshirë:
1.Specialisti për dhunën në familje dhe barazinë gjinore:

· "Zhvillim kapacitetesh në fushën e menaxhimit financiar për të mbështetur programet sociale në nivel vendor"

· “Anti-Diskriminimi dhe mbrotja nga format e diskriminimit”.
· "Mbi efektivitetin e funksionimit të mekanizmit të bashkërendimti të punës për referimin dhe trajtimin e rasteve të dhunës në familje në nivel vendor"  

· "Disiplina pozitive"

· " Çështje të mbrojtjes së fëmijëve /menaxhimi i rastit “
· “Përmirësimi i cilësisë së jetës së grave të varfëra ose të papuna dhe i kontributit të tyre në familje dhe komunitet”

· “Drejt një Mekanizmi Referimi efektiv dhe të qëndrueshëm, për trajtimin e rasteve të dhunës në marrëdhëniet familjare në Bashkinë Gjirokastër”

· "Shërbimet Publike Vendore të ofruara nga Bashkia, apo shërbimet me varësi vertikale (edukim, shëndetësi, siguri etj). Hartëzimi i shërbimeve vendore në funksion të NJMF-së dhe njësive administrative."
· " Kompjuterizimi i te dhënave dhe përdorimi i sistemit online të rasteve të dhunës në familje".
2. Specialisti për Diskriminimin, Mbrojtjen e Fëmijëve dhe Komunitetet:

· Ndjekja e Kursit “Cështje të Mbrojtjes së Fëmijëve nga dhuna dhe abuzimi”

· Identifikimi, referimi dhe ndihma për viktimat e Trafikimit.

· Komunikimi, konsultimi dhe pjesmarja e fëmijëve në procesin e monitorimit dhe inspektimit.

· Protokolli i punës për mbrojtjen e fëmijëve.

· Ngritja e kapaciteteve në nivel Bashkie dhe Qarku për ofrimin dhe monitorimin e shërbimeve sociale.

· Puna Ndër-sektoriale për mbrojtjen e fëmijëve.

· Paketa burimore për monitorimin dhe inspektimin me pjesmarjen e fëmijëve dhe standartet për fëmijët në situatë rruge.

· Monitorim kufiri dhe mbështetje e azilkërkusëve dhe Sirianëve që hyjnë në Shqipëri.

· Disiplina Pozitive në Prindërimin e përditëshëm.

2.3. Të dhëna mbi individët/grupet në nevojë për shërbime të kujdesit shoqëror

2.3. 2 Familje përfituese të ndihmës ekonomike

Në Bashkinë Gjirokastër 104 familje përfitojnë ndihmën ekonomike. 
Tabela 3: Familje në ndihmë ekonomike viti 2022
	Nr.
	Njësi.adm
	Trajtohen me ndihmë ekonomike 
	Satus jetimi
	Përbërja familjare trinjakë
	Fëmijë të vendosur në kujdestari
	Të pajisur me UM

	1
	Gjirokastër
	53 familje
	9
	
	4
	13

	2
	Lunxhëri
	4 familje
	6
	
	
	3

	3
	Cepo
	5 familje
	2
	1
	1
	

	4
	Lazarat
	2 familje
	1
	
	
	

	5
	Odrie
	0
	
	
	
	

	6
	Picar
	0
	
	
	
	

	7
	Antigone
	0
	
	
	
	

	Shuma
	64
	18
	1
	5
	16


2.3.3 Punëkërkues të papunë

	Nr.
	Të dhëna mbi punëkërkuesit e papunë
	Nr. i individëve

	1
	Punëkërkues total 
	2113

	2
	Femra
	1062

	3
	Meshkuj
	         1051

	4
	Mosha 18-29
	635

	5
	Mosha 30-39
	531

	6
	Mosha 40+
	947


Në Bashkinë Gjirokastër janë ngritur dhe funksionojnë:

· Qendra Emergjente 72 orëshe Kundër Dhunës (financim Ministria e Shëndetësisë dhe Cështjeve Sociale dhe bashkia Gjirokastër). Projekti është mundësuar nga Fondet Sociale dhe përfshinë periudhën  2019-2022. 


· Është miratuar Planin Lokal për Personat me Aftësi të Kufizuar 2020-2023 
· Qendër ditore për të moshuarit në Gjirokastër dhe Lazarat (financim Bashkia)

Qendra ditore në Gjirokastër e cila ndodhet në lagjen Ish blloku i furrave, frekuentohet nga 40 të moshuar nga të cilët 25 burra dhe 5 gra. Në këtë qendër grupmosha mbi 60 vjeç kalon kohën kohën e lirë, paradite dhe pasdite, ndërsa  nga stafi ofrohet kafe, caj dhe asortimente të tjera. 

Edhe qendra në fshatin Lazarat të njësisë administrative Lazarat. Të paktën 30 të moshuar edhe këtu kalojnë kohën e lirë paraditë dhe pasdite.    

· Kujdes ditor për individë në nevojë (ofrues jopublik)- Nehemia

· Shërbim Rezidencial për të moshuarit

· Qendra Komunitare Zinxhira(me financimin e Save the Children dhe bashkia)

Qendra kumunitare në lagjen Zinxhira funksionon, jo vetëm me programin e edukimit por edhe me programin e mbrojtjes së fëmijëve në bazë edhe të marrëveshjes të përbashkët: Bashki-Save the Children.

Pranë kësaj qendre funksionon :

1- Grupi i anëtarëve të komunitetit të cilët informohen dhe ndërgjegjësohen mbi politikat e mbrojtjes së fëmijëve dhe ngrenë problematika që shqetësojnë komunitetin ku jetojnë. 

2- Grupi i prindërve që ndjekin Disiplinën Pozitive në prindërimin e përditshëm.

3- Grupi i fëmijëve të grupmoshës 10-15 vjeç të cilët trajnohen mbi çështjet e mbrojtjes së fëmijëve dhe zhvillojnë aktivitete ndërgjegjësuese në komunitetin ku jetojnë.

4- Në Lazarat është ngritur grupi i prindërve që trajnohen për Disiplinën Pozitive.

5- Në Lazarat është ngritur grupi i të rinjve që trajnohen dhe angazhohen në aktivitete ndërgjegjësuese dhe social kulturore mbi politikat e mbrojtjes së fëmijëve, të drejtat e tyre dhe pjesëmarrja në vendimarrje.

6- Frekuentojnë çdo ditë qendrën prindër dhe fëmijë kryesisht të grupmoshës 3-12 vjeç të cilët bëhen pjesë e aktiviteteve social-edukative.

7- Pranë qendrës janë punësuar nga Save the Children 2 punonjëse (1 në programin e mbrojtjes dhe një në programin e edukimit të fëmijëve) të cilat zhvillojnë edhe aktivitete të përbashkëta bazuar në një kalendar aktivitetesh.

8- Menaxhimi i rasteve në nevojë dhe mbështetja e tyre me shërbime si: 

Medikamente për fëmijët 0-18 vjeç, paketa ushqimore dhe higjeno-sanitare, mbështetja me çdo shërbim tjetër që ndihmon fëmijët dhe familjet në nevojë.

Qendra emergjente 72 orëshe funksionon që prej vitit 2019 dhe është e buxhetuar nga Ministria dhe bashkia. 

Pranë qendrës trajtohen viktimat e dhunës në familje dhe marrin shërbimet:

1- Strehim, ushqim, veshëmbathje

2- Shërbimi shëndetësor

3- Shërbim psikologjik

4- Konsulencë ligjore

5- Këshillim

6- Orientim për punësim

7- Paketa ushqimore për rastet në menaxhim

8- Paketa higjeno-sanitare

Familjet e mbështetura nga qendra ditore jo-publike Nehemia.

	Nr.
	Familje 
	Numri i familjeve
	Nr.i individëve
	Femra 
	Meshkuj 
	Nr.fëmijëve
	Vajza
	Djem

	1
	Rome/Egjyptiane
	25
	114
	25
	21
	68
	25
	31

	2
	Përfitues të tjerë
	21
	  71
	21
	18
	32
	25
	7

	3
	TOTALI
	46
	185
	46
	39
	100
	62
	38


 

Këta janë përfituesit që janë ndihmuar me;

Paketa ushqimore, detergjentë, medikamente, vakte ushqimore, veshëmbathje, këpucë, çanta, mjete shkollore, çadra, mushama, si dhe dru zjarri.

Shërbime rezidenciale;

Qendra rezidenciale “Vatër e Ngrohtë” - Shtëpia e foshnjës Gjirokastër.

	Fëmijë 0-14 vjec
	Vajza 
	Djem

	    15 fëmijë
	7
	8

	Punonjës të qendrës
	Femra 
	Meshkuj

	11 punonjës
	11
	0


Qendra rezidenciale e të moshuarve “Shpresa e Jetës” Gjirokastër

Gjatë vitit 2021 janë vendosur në qendrën rezidenciale 5 të moshuar ndërsa në 6 mujorin e parë të vitit 2022 janë vendosur 9 të moshuar. Aktualisht pranë qendrës jetojnë 58 të moshuar.

	Të moshuar
	Femra 
	Meshkuj

	  58 të moshuar
	23
	35

	Punonjës të qendrës
	Femra 
	Meshkuj

	21 punonjës
	18
	3


Shërbime të specializuara;

Qendra Publike Teraupetike e Zhvillimit të Fëmijëve(QTZHF)

Në qendrën e zhvillimit trajtohen 71 fëmijë të grupmoshës 18 muajsh deri në 15 vjeç.

	Fëmijë që marrin shërbim 
	Vajza 
	Djem

	71 fëmijë
	22
	49

	Punonjës të qendrës
	Femra 
	Meshkuj

	 14 punonjës në total:

2 psikologe

1 fizioterapiste

4 logopede

6 terapiste zhvillimi

1 përgjegjëse
	14
	0


Qendra jopublike -Logoped Luka Telo Todhri

Në këtë qendër marrin shërbim logopedie dhe terapi zhvillimi rreth 40 fëmijë të grupmoshës 2-7 vjeç. 

2.3.7. Të moshuarit

Referuar numrit të personave që trajtohen me pension pleqërie në bashkinë Gjirokastër ku përfshihen njësitë administrative Lazarat, Lunxhëri, Picar, Odrie, Cepo dhe Antigone, ai është 5 600 të moshuar, Referuar pensionistëve që trajtohen me pagesë mbi shtesën e invaliditetin 2.200 lekë dhe 3.300 lekë trajtohen 419 persona me aftësi ndryshe, si dhe mbi 70 të tjerë me status verbërie.  Shërbimet për të cilat kjo kategori ka nevojë janë më specifike dhe fokusohen kryesisht te shërbimet mjekësore dhe asistencën për shërbime në familje. Nisur nga nevojat të cilat u evidentuan sidomos gjatë periudhës së pandemisë nga shërbimet sociale të bashkisë Gjirokastër u komunikua me çdo pensionist që nuk kishte të afërm pavarësisht se banonte në zonat urbane dhe ato rurale si dhe u asistuan me shërbime psikologjike, produktet bazike dhe referim sipas nevojës që paraqiste rasti.  Në këtë periudhë ne i mëshuam solidaritetit mes brezave. Çdo i ri trokiste tek një i moshuar duke ofruar ndihmë. Edhe pse nga ana jonë ka një angazhim maksimal jemi përballë një sfide ku kemi nevojë edhe për mbështetjen e aktorëve të tjerë që operojnë për këtë kategori.
Të dhëna për strehimin – mbështetje me bonus qiraje:

Bazuar në ligjin 22/2018 “Për Strehimin Social”, nga specialisti i strehimit, janë pritur mbi 300 qytetarë të cilët janë informuar dhe orientuar lidhur me programet sociale, dokumentacionin përkatës, kategoritë përfituese. Si rezultat i thirrjes së hapur në janar të 2022, lidhur me “Subvencionin e Qirasë”, aplikuan 25 (njëzet e tre)  individ/ familje, nga të cilët: 

17 (shtatëmbëdhjetë), janë përfitues të subvencionit të qirasë, 3 (tre) familje edhe pse u njoftuan disa herë nuk e paraqitën kontratën e qirasë, u skualifikuan për mosplotësim dokumentacioni 4 individë/ familje, ndërsa për një familje të ardhurat mesatare mujore e tejkalonin vlerën e qirasë në tregun e lirë.  

Masat që kanë përfituar nga ky program variojnë nga 8.000 lekë për strukturë të aparatamentit garsioner, 13.000 lekë për hyrjet 1+1, 16.500 lekë për hyrjet 2+1 dhe 22.000 lekë, për familjet me mbi 5 anëtarë me një strukturë 3+1 të apartamentit.  

Vlera e qirasë maksimale në tregun e lirë është miratuar nga Këshilli Bashkiak në vendimin, Nr 8 datë 29.01.2021. Referuar nenit 16 lidhur me kategoritë përfituese, nga 17 individë/familje, 5 (pesë) trajtohen me ndihmë ekonomike, 1 (një) është familje kujdestare dhe i përket komunitetit rom, 6 (gjashtë) kanë në përbërje të tyre fëmijë me aftësi ndryshe, 1 (një) familje ka në përbërjen e saj më shumë se 4 fëmijë, 1 (një) familje e pastrehë me vendim gjykate ka liruar banesë me ish pronarë, 1 (një) kryefamiljare me një fëmijë të mitur. 2 (dy) familje, banorë të pallatit që rrezikonte shembjen në lagjen “Puntori”, janë trajtuar deri në fund të muajt mars 2022. 
Fondi i vendosur në dispozicion për individët/familjet në nevojë për 2022 si nga Buxheti i Shtetit ashtu edhe nga Bashkia. Krahasuar me vitin 2021, pati një rritje të konsiderueshme. Në total ky fond shkon në gati 3.000.000 lekë. Fondi i vendosur nga buxheti i bashkisë, u 4- fishua. Nga 384.000 lekë në 2021, ky fond për 2022 shkoi në 1.614 .000 lekë. [image: image2.png]Subvencioni I kredise Viti

Rikonstruksioni i banesave. 

Për herë të parë, bashkia Gjirokastër është përfitues e programit “Përmirësimi i kushteve të banimit për komunitetet e varfëra dhe të pafavorizuara”, program nga i cili do të përfitojnë 16 individë/familje, nga të cilat 15 i përkasin komunitetit rom dhe janë ndërtesat tip, të cilat janë ndërtuar para viteve 90’, ndërsa një familje që ka në përbërje person me status para/tetraplegji i përket Njësisë Administrative Lunxhëri.  Buxheti në total kap vlerën 14,548.670 lekë nga të cilat 11,638,936 lekë do të përballohen nga Ministria e Financave, ndërsa nga bashkia vlera shkon në 2,909,734 lekë. Si rezultat i ndërhyrjes pritet të përfitojnë rreth 80 persona, duke ofruar kështu standarte për një jetesë më të mirë. Nisur nga interesi i lartë dhe nevojat nga zyra e shërbimeve sociale u hapën thirrjet që qëndruan të hapura deri në nëntor 2022. Për përgatitjen e gjithë dokumentacionit të programeve, u angazhuan specialistët e zyrës së urbanistikë dhe strehimit, të cilët kanë pritur edhe fluksin e lartë të qytetarëve.      

Subvencioni i interesave të kredive

Më 31 maj të vitit 2021, me vendim Nr. 46 datë 31.05.2022, u miratuan nga Këshilli Bashkiak lista me 53 emra të individëve/familjeve, nga të cilat 10 përfitues nga Buxheti i Shtetit dhe 43 nga Bashkia Gjirokastër. Në total për këtë program aplikuan 62 persona, nga të cilët u skualifikuan 9 individë, për mosplotësim dokumentacioni. 
Përsa i përket përfituesve nga Buxheti i Shtetit, nga komunikimi më i fundit me bankat e nivelit të dytë, kanë lidhur kontratën 4 (katër) përfitues, Banka Kombëtare Tregtare, 3 (tre), Intesa San Paolo dhe 1 (një), Raiffeisen, ndërsa 1 (një) tjetër është në proces. Shumë shpejt edhe për këtë program do të rinisin aplikimet e reja për 30 përfitues të tjerë. Krahasuar me një vit më parë ka rritje të kufirit maksimal të kredisë për familje. 

Sektori i Ndihmës Ekonomike dhe Personave me Aftësi Ndryshe

Çdo ditë nga specialistët e zyrës trajtohen minimalisht 50 qytetarë dhe kërkesave për tu pajisur me vërtetime të ndryshme. Janë kontaktuar për çështje të rikomisionimeve rreth 1500 individë persona me aftësi ndryshe, invalid të plotë dhe të pjesshëm dhe persona me probleme social ekonomike. 
Janë verifikuar në terren për vlerësim të kushteve social ekonomike 230 individë/familje fitues nga sistemet e pikëzimit, 6% dhe nga fondet e bashkisë.

2.4. Të dhëna mbi shërbimet egzistuese të kujdesit shoqëror në territorin e Bashkisë

Në territorin e Bashkisë Gjirokastër janë ngritur dhe funksionojnë :
· Qendra Emergjente 72 orëshe Kundër Dhunës (financuar nga Ministria e Shëndetësisë 
dhe Mrojtjes Sociale me bashkëfinancim nga Bashkia Gjirokastër). Projekti është mundësuar nga Fondet Sociale dhe përfshin periudhën  2019-2022;

· Qendër ditore për të moshuarit në Gjirokastër dhe Lazarat (financim Bashkia);

· Kujdes ditor për individë në nevojë (ofrues jopublik)- Nehemia;

· Shërbim Rezidencial për të moshuarit;

· Qendra Komunitare Zinxhira(me financimin e Save the Children dhe Bashkia Gjirokastër);
· Të gjitha shërbimet janë ngritur në zonën urbane të Bashkisë Gjirokastër;
· Është miratuar Planin Lokal për Personat me Aftësi të Kufizuar 2020-2023;
· Qendra emergjente 72 orëshe funksionon që prej vitit 2019 dhe është e buxhetuar nga Ministria dhe bashkia. 

	Nr 
	Tipologjia e shërbimit Emërtimi 
	Ditor
	Rezidencial 
	Kapaciteti i shërbimit
	Nr i përfituesve 
	Femra 
	Meshkuj 
	Publik
	Jo publik

	1
	Ofrim ushqimi "Nehemia" 
	X
	 
	 
	185
	108
	77
	 
	X

	2
	Shtëpia e foshnjes "Vatër e Ngrohtë" 
	 
	X
	15
	11
	7
	4
	 
	X

	3
	Mosha e tretë "Shpresa e Jetës" 
	 
	X
	60
	59
	34
	25
	X
	 

	4
	Qendra Publike Teraupetike e Zhvillimit të Fëmijëve (QTZHF
	X
	 
	66
	66
	19
	49
	X
	 

	5
	Shërbim Logopedie "Luka Telo Todhri"
	X
	 
	40
	40
	10
	30
	 
	X

	6
	Qendra Kundër Dhunës në Marrëdhëniet familjare 
	X
	 
	40
	39
	38
	1
	X
	 

	7
	Qendra Komunitare 
	X
	 
	50
	50
	20
	30
	X
	 

	8
	Qendra e te moshuarve 
	X
	 
	25
	25
	2
	23
	X
	 

	9
	Qendra e te moshuarve 
	X
	 
	20
	20
	0
	20
	X
	 

	10
	Qendra per pritjen e azilkerkuesve 
	 
	X
	14 shtreter 
	41
	16
	25
	X
	 


Pranë qendrës trajtohen viktimat e dhunës në familje dhe marrin shërbimet:

9- Strehim, ushqim, veshëmbathje

10- Shërbimi shëndetësor

11- Shërbim psikologjik

12- Konsulencë ligjore

13- Këshillim

14- Orientim për punësim

15- Paketa ushqimore për rastet në menaxhim

16- Paketa higjeno-sanitare

Njësia e Mbrojtjes Sociale dhe Fëmijëve

Menaxhim i rasteve të fëmijëve në nevojë dhe në rrezik për mbrojtje dhe përkujdesje.
Marrjen e masës së mbrojtjes për vendosje në “Kujdestari alternative”.
Mbështetje me paketa ushqimore, higjeno-sanitare, medikamente, veshëmbathje asistencë ligjore falas për të mitur që vijnë nga familjet në nevojë, fëmijët me PAK, fëmijët me status jetimi, fëmijët dy prindërit e të cilëve trajtohen me PAK, fëmijët e vendosur në kujdestari, grupet e margjinalizuara, viktimat e dhunës në familje, etj.  
Shërbime mbështetëse dhe riitegruese për të miturit në konflikt me ligjin, duke ofruar psikolog, ndërmjetës dhe avokat falas.  
Menaxhimin e rasteve të të miturve të pashoqëruar, si dhe akomodimin e azilkërkuesve në qendrën e emergjencës. 
Qendër emergjence 72 orëshe për dhunën në familje ku ofrohen mbështetje psiko-sociale, akomodim, ushqim, shërbim ligjor, këshillim, ndërmjetësim për punësim, me qëllim fuqizimin e familjes dhe riintegrimin e kësaj kategorie.  
Zhvillimin e aktiviteteve argëtuese dhe edukuese për të miturit në nevojë në bashkëpunim edhe me organizatat e OJF.
Për viktimat e dhunës në familje, përfitimi i pagesës në vlerën 9.000 lekë në muaj, ku aplikimi bëhet pranë zyrës së ndihmës ekonomike.  
Për viktimat e dhunës me VKB, për periudhën e urdhërit të mbrojtjes, ofrimin falas të shërbimit 
të transportit publik brenda territorit të Bashkisë, përjashtimin nga pagesa për lëshimin e dokumenteve dhe vërtetimeve, përjashtim nga pagesa e tarifës ushqimore në çerdhe/kopështe.
Akomodime në qendrën rezidenciale të të moshuarve

Gjatë kësaj periudhe janë akomoduar në shtëpinë e të moshuarve “Shpresa e Jetës”, në Gjirokastër 12 të moshuar, nga të cilët 4 (katër) nga Njësitë Administrative si: Cepo (3), Lazarat (1) dhe 8 në Bashkinë Qendër. Nga punonjësit social është bërë vlerësimi i rastit duke u plotësuar i gjithë dokumentacioni i nevojshëm, si dhe janë bërë vizita në banesat e tyre dhe më pas akomodimi. Ka një rritje të kërkesave të të moshuarve e cila dikton edhe zgjerimin me shërbim në familje për këtë kategori. 

Të mitur të pashoqëruar 

Bashkia Gjirokastër, përveç ofrimit të shërbimit për viktimat e dhunës në marrëdhëniet familjare që qendrën e emergjencës ofron shërbim dhe akomodim edhe për azilkërkuesit dhe të miturit e pashoqëruar të cilët hyjnë në Shqipëri përmes kufirit të gjelbër, nga vende të tilla si Siria, Pakistani, Nepali, Afganistani Kuba, etj. Nga 37 individë të strehuar, 11 kanë qënë të mitur të pashoqëruar dhe aktualisht në qendër ndodhen edhe 2 të mitur të cilët asistohen nga kujdestarët e qendrës, psikolgia dhe gjithë stafi. Gjatë përiudhës së qëndrimit ata asistohen me ushqime, veshmbathje dhe medikamente nga CARITAS dhe UNHCR.    

· Në Qendrën e Trajtimit të Rasteve të Dhunës në Marrëdhëniet Familjare gjatë vitit 2022, janë trajtuar gjithësej 39 raste. 
20 raste janë me vendim të formës së prerë (UM), të cilët trajtohen nga Bashkia Gjirokastër me ndihmë ekonomike me një vlerë  9.000 lekë të reja, duke përfituar përjashtim nga tarifat për kopshtin dhe çerdhet, si dhe shërbim psikologjik pranë qendrës.
Në total janë 25 fëmijë të cilët kane mare shërbim psikologjik nga Qendra: 
4 raste janë fëmijë me Aftësi Ndryshe  dhe janë nën monitorim të vazhdueshëm. 
Për shkak të dhunës në familje 2 fëmijë kanë qënë përfitues të Urdhërit të Mbrojtjes.
Psikologia dhe koordinatorja e qendrës kanë asistuar në disa raste me Zyrën Përmbarimore Gjirokastër në ekzekutimin e vendimeve të Gjykatës për mundësimin e takimit të fëmijëve me prindin.
Gjatë kësaj perjudhe janë  zhvilluar 2 aktivitete; me rastin e 8 Marsit, Ditës Ndërkombëtare të Gruas; 1 Qershor e njohur si, Dita e Fëmijëve.  
Njësia e Mbrojtjes së Fëmijëve


Të gjitha rastet e të miturve që kanë pasur nevojë për mbështetje, janë trajtuar në kohë nga Njësia e Mbrojtjes së Fëmijëve. Janë zhvilluar 20 tryeza teknike ndërsektoriale për menaxhimin e rasteve të fëmijëve që kanë pasur nevojë për mbrojtje apo janë neglizhuar.

Janë mbështetur me veshmbathje 80 fëmijë të komuniteteve rom/egjiptian, fëmijë me aftësi ndryshe, me status jetimi, të vendosur në familje kujdestare, prindërit e të cilëve janë përfitues të urdhërit të mbrojtjes etj. 

Janë referuar 10 raste për mbështetje te organizata Save thë Children të cilët i përkasin bashkisë qendër dhe njësive administrative. 
Kanë përfituar nga zëri medikamente 45 fëmijë të grupmoshës nga 0-14 vjeç, program ky që do të vijoj deri në muajn dhjetor nga Bashkia Gjirokastër dhe Save thë Children. Me produkte ushqimore janë mbështetur 60 familje nga të cilat 36 familje nga fondet e bashkisë Gjirokastër ndërsa në bashkëpunim nga Save thë Childrën 14 familje. Në total kemi 180 fëmijë të mbështetur që vijnë nga kategoritë në nevojë dhe komunitete. Në bashkëpunim me TLAS dhe gjendjen civile, dy fëmijë janë regjistruar në gjendjen civile nga Njësia e Mbrojtjes së Fëmijëve. Janë kryer në familje 50 vizita nga punonjësit social, ndërsa ofrohet shërbimi psikologjik për fëmijët të cilët janë në risk apo janë dëshmitarë të dhunës në marrëdhëniet familjare. Duke bashkëpunuar me prindërit 10 fëmijë janë regjistruar për vitin arsimor 2022-2023, të cilët rezultonin braktisës të shkollës, apo që i përkasin komunitetit rom. 
Janë kontraktuar për të miturit në kontakt me ligjin (viktima dhe dëshmitarë) një ndërmjetës dhe një avokat. Një fëmijë 13 muajsh i komunitetit rom po mbështet me séanca të fizioterapisë, nisur nga rekomandimi i mjekut për trajtimin e tij për një periudhë 6 mujore.

Për fëmijët, familjet e të cilëve përballen me probleme social ekonomike, janë planifikuar deri në fund të dhjetor 2022 edhepaketa ushqimore, si dhe veshmbathje. 

Qendra Komunitare: 

Që prej muajt shkurt është në funksion të plotë. Gjatë kësaj periudhe janë ngritur 5 fokus grupe të qëndrueshme.
1- Qendra më anëtarët e komunitetit 

2- Grupi i prindërve Qendër Komunitare, 

3 - Grupi i prindërve Lazarat, 

4- Grupi i fëmijëve 10-15 vjeç Qendër Komunitare 

5- Grupi i të rinjve 16-18 vjeç Lazarat. 

Në këtë qendër ofrohen:

1-trajnime 

2-sesione informimi 

3-shërbimi pas shkolle që lehtëson prindërit dhe ndihmojnë fëmijët për kryerjen e detyrave të shtëpisë. Ka ambiente të mjaftueshme dedikuar fëmijëve sipas grupmoshave 

4- aktivitete të ndryshme social-edukative-kulturore, etj. 
PLANI SOCIAL 

2023-2025

QËLLIMI 1 – FUQIZIMI I STRUKTURAVE DHE KAPACITETEVE TË SHËRBIMEVE SOCIALE TË BASHKISË 

	AKTIVITETET
	AKTORËT PËRGJEGJËS
	AFATI
	TREGUESIT
	PËRFITUESIT
	BURIMI I FINANCIMIT
	KOSTO
	MONITORIMI

	Objektivi specifik 1:  Ristrukturimi dhe plotësimi i strukturave përgjegjëse në përputhje me legjislacionin 


	
	
	
	
	
	

	Aktiviteti 1.1: 

Ngritja e Njësisë së Vlerësimit të Nevojave dhe Referimit

 Rishikim i përshkrimit të punës dhe struktura:
· Përgjegjës i Nj.V.N.R

· administratorë shoqëror - 6

· punonjës social – 3

·  punonjës i mbrojtjes së fëmijës – 1    


	Drejtoria e Shërbimeve Sociale dhe Shendetësore  
Drejtoria Juridike
	Nëntor-dhjetor 2023
	Njësia e Vlerësimit të Nevojave dhe Referimit e organizuar në numër dhe funksione sipas parashikimeve ligjore;

Rregullorja e Bashkisë Gjirokastër përmban përshkrim të ri pune për strukturën e Nj.V.N.R në njësinë administrative  dhe çdo specialisti sipas parashikimeve ligjore;
	-Stafi i NjVNR që do të ketë role dhe funksione të shprehura qartë në rregullore dhe kontratën e tyre të punës.

- Të gjithë individët në nevojë për shërbime që përfitojnë si përmes shërbimeve parashoqërore që ofrohen nga niveli i Njësisë së Vlerësimit të Nevojave dhe Referimit, ashtu edhe përmes rritjes së efiçencës së strukturës të organizuar në përputhje me kriteret ligjore. 
	Bashkia Gjirokastër
	          9,094,758 lekë – 3 vjet – detajet në aneksin në exel 

	Këshilli Bashkiak 

Sekretari i Përgjithshëm



	Aktiviteti 1.2. Funksionimi i strukturës së Drejtorisë së Shërbimeve Sociale
	DSHS, Drejtoria Juridike
	
	
	
	
	        20,650,873 – kosto 3 vjet - detajet në aneksin në exel 

	

	Objektivi specifik 2: Ngritja e kapaciteteve të stafeve në ushtrimin e detyrave funksionale dhe menaxhimin e rasteve sociale
	
	
	
	
	

	Aktiviteti 2.1  Trainim i stafit të strukturës përgjegjëse të shërbimit social në Bashki

Trainimet do të zhvillohen gradualisht gjatë periudhës të zbatimit të planit dhe duhet të kenë në fokus

· Planifikimi i shërbimeve të kujdesit shoqëror;

· Monitorimi dhe vlerësimi;

· Puna me shërbimin jopublik, krijim rrjeti komunikimi dhe bashkëpunimi për ofrim shërbimesh dhe referime rastesh urgjente.

· Hartimi i projekteve

· Buxhetimi i shërbimeve sociale
	Drejtoria e Shërbimeve Sociale dhe Shëndetësore  
	2023

2024

2025


	Numri i trainimeve të zhvilluara në përputhje me fushatat e identifikuara për ngritje kapacitetesh;

Numri i pjesëmarrësve në trainim në përputhje me rolin dhe funksionin që kanë;

Praktika pune të përmirësuara në vijim të trainimeve si rezultat i kapaciteteve të rritura dhe shprehive të fituara nga trainimet;
	 Punonjësit e strukturës së shërbimit social në Bashki që marrin njohuri, shprehi praktike dhe rrisin kapacitetet në drejtim të planifikimit, monitorimit, buxhetimit dhe drejtimit të shërbimeve të kujdesit shoqëror. 

Individët dhe grupet në nevojë pëfitojnë nga rritja e kapaciteteve të stafeve të dedikuara e për rrjedhojë rritjes së efiçencës në drejtimin dhe menaxhimin në fushën e shërbimeve të kujdesit shoqëror. 
	Bashkia Gjirokastër

Partneritet me SHSSH dhe organizata joqeveritare

Save the Children 
	             806,400 

	Sekretari i Përgjithshëm

	Aktiviteti 2.2.  Trainim i stafit të Nj.V.N.R.

· Njohuri mbi paketën legjislative të shërbimeve të kujdesit shoqëror dhe mbrojtjes së grupeve vulnerabël
· Teknika të menaxhimit të rasteve sociale.

· Trainim i punonjësve social në mënyrë të veçantë për çështjet e dhunës në familje.
	Drejtoria e Shërbimeve Sociale dhe Shëndetësore  
	2024

2025


	Numri i trainimeve të zhvilluara në përputhje me fushatat e identifikuara për ngritje kapacitetesh;

Numri i pjesëmarrësve në trainim në përputhje me rolin dhe funksionin që kanë;

Praktika pune të përmirësuara në vijim të trainimeve si rezultat i kapaciteteve të rritura dhe shprehive të fituara nga trainimet;
	Punonjësit të NjVNR të Bashkisë Gjirokastër që rrisin njohuritë, shprehitë praktike në zbatimin e legjislacionit dhe menaxhimin e rasteve sociale dhe për rrjedhojë rrisin efiçencën në punën e tyre.

Individët dhe grupet në nevojë pëfitojnë nga rritja e kapaciteteve të stafeve të dedikuara për shërbimet sociale. në çdo njësi administrative. 
	Bashkia Gjirokastër në partneritet me SHSSH, organizata joqeveritare me ekspertizë në fusha specifike;
	             124,800 

	Sekretar i Përgjithshëm


QËLLIMI 2- ZHVILLIMI I QASJES NDËRSEKTORIALE NË MENAXHIMIN E RASTEVE SOCIALE

	AKTIVITETET
	AKTORËT PËRGJEGJËS
	AFATI
	TREGUESIT
	PËRFITUESIT
	BURIMI I FINANCIMIT
	KOSTO
	MONITORIMI

	Objektiv specifik 2.1. Forcimi i koordinimit dhe qasjes ndërsektoriale për barazinë gjinore dhe masa kundër dhunës në familje
	
	
	
	
	
	

	Aktiviteti 2.1.1 Përditësimi periodik i bazës së të dhënave me pikat e kontaktit të:

· Institucioneve publike në nivel lokal (polici, prokurori, gjykatë, shëndetësi, arsim)

· Institucioneve publike në nivel rajonal dhe kombëtar (Ministritë e linjës, SHSSH, etj)
· Ofrues shërbimesh publike dhe jopublike në nivel lokal, rajonal, kombëtar)
	Koordinatori vendor për barazinë gjinore dhe dhunën në familje 
	Janar 2023;

Janar 2024;

Janar 2025;


	Data base e ngritur dhe përmban të dhëna me pika kontakti për çdo institucion lokal, rajonal, kombëtar, organizata ofruese shërbimesh në nivel rajoni;

Aksesi në bazën e të dhënave i stafit në nivelin e Bashkisë dhe NjVNR sipas fushës së përgjegjësisë;
	Pikat fokale në institucionet lokale që kanë përgjegjësi ligjore për barazinë gjinore dhe masat kundër dhunës në familje, si dhe ofruesit e shërbimeve për viktimat e dhunës në familje, që koordinojnë e ndërveprojnë për parandalimin dhe mbrojtjen e viktimave të dhunës. 


	Bashkia Gjirokastër
	
	Drejtoria e Shërbimeve Sociale dhe Shendetesore  

	Aktiviteti 2.1.2

Takime periodike me qëllim analizën e të dhënave dhe koordinimin e institucioneve ne nivel loca
	Koordinatori vendor për referimin e rasteve të dhunës në familje
	Janar 2023,

2024;2025; 

Maj 

2023, 2024, 2025

Shtator 2023, 2024, 2025


	Numri i takimeve të zhvilluara;

Numri i drejtuesve të institucioneve pjesëmarrës në takim;

Minutat e takimeve të zhvilluara;

Numri i raporteve të prezantuara në secilin takim;

Nisma të përbashkëta të ndërmarra dhe praktika pune ndërinstitucionale të përmirësuara;
	Punonjësit e institucioneve që kanë përgjegjësi ligjore për barazinë gjinore dhe masa kundër dhunës në marrëdhëniet familjare, që koordinojnë e ndërveprojnë më mirë për parandalimin dhe mbrojtjen e viktimave të dhunës.

Gratë në tërësi dhe viktimat e dhunës në familje në veçanti në territorin e bashkisë Gjirokastër, përfitojnë nga ndërveprimi mes institucioneve për të zbatuar efektivisht parashikimet ligjore për barazinë gjinore dhe adresimin e dhunës në familje. 
	Bashkia Gjirokastër
	       1,350,000     

	Drejtoria e Shërbimeve Sociale dhe Shëndetësore  

	Aktiviteti 2.1.3

Funksionimi i Ekipit Teknik Ndërdisiplinor 

· Koordinatori vendor organizon punën për thirrjen e mbledhjes së Ekipit Teknik Ndërdisiplinor; 

· Grupi Tenik Ndërsektorial mblidhet për vlerësimin e plotë, hartimin dhe miratimin e planit individual për mbrojtjen e viktimës së dhunës në familje, përcaktimin e ndërhyrjeve dhe veprimeve të nevojshme nga organe apo struktura të ndryshme, mbështetjen me shërbime etj.
	Koordinatori vendor për referimin e rasteve të dhunës në familje

Punonjësit social të Nj.V.N. R 


	Sipas nevojave për menaxhimin e rasteve të viktimave të dhunës në familje
	Numri i rasteve të viktimave të dhunës në familje të menaxhuara përmes qasjes ndërsektoriale ;

Numri i rasteve që viktima është mbështetur me shërbime dhe/ose fuqizuar ;

Numri i takimeve të zhvilluara ;

Numri i përfaqësuesve të institucioneve pjesëmarrës në takim ;
Nisma të përbashkëta të ndërmarra dhe praktika pune ndërinstitucionale të përmirësuara ;
	Viktimat e dhunës në familje që mbështeten me shërbime reabilituese dhe riintegruese.  
	Bashkia Gjirokastër


	       1,512,000     

	Drejtoria e Shërbimeve Sociale dhe Shëndetësore  

	Aktiviteti 2.1.4: Takime informuese me institucionet vendore përgjegjëse për parandalimin e dhunës në familje dhe mbrojtjen e viktimave, mbi detyrimet ligjore e institucionale reciproke në mbrojtjen e viktimave të dhunës në familje

Koordinatori vendor në bashkëpunim me përfaqësuesin e institucionit lokal respektiv realizojnë sesion informues me stafet e:

· Policisë vendore

· Shëndetësisë

· Arsimit

· Drejtësisë

· Prokurorisë
· Media 

	Koordinatori vendor për referimin e rasteve të dhunës në familje
	Periodike Cdo 4 muaj gjatë periudhës Janar 2023-Dhjetor 2025 
	Numri i takimeve të zhvilluara;

Numri i individëve të informuar në sajë të takimeve të zhvilluara;

Ndërveprim i përmirësuar mes Bashkisë dhe institucioneve të tjera që kanë role dhe përgjegjësi sipas ligjit për masa kundër dhunës në marrëdhëniet familjare.
	Stafet e institucioneve ligjzbatuese, që përmirësojnë njohuritë mbi legjislacionin për barazinë gjinore dhe masat kundër dhunës në marrëdhëniet familjare. 

Në tërësi gratë dhe viktimat e dhunës në familje, për shkak të përmirësimit të nivelit të njohjes dhe zbatimit të të drejtave të tyre nga ana e institucioneve. 
	Bashkia Gjirokastër


	       1,814,400     

	Drejtoria e Shërbimeve Sociale dhe Shëndetësore 

	Objektivi specifik 2.2 – Zhvillimi i aftësive organizative për  mbledhjen, analizimin dhe raportimin e të dhënave të mbrojtjes së individëve dhe grupeve në nevojë
	
	
	
	
	

	Aktiviteti 2.2.1 Përcaktimi i të dhënave që duhet të mblidhen, frekuencës së mbledhjes së tyre dhe burimit nga do të aksesohen të dhënat

Struktura përgjegjëse:

· identifikon treguesit që duhet të mblidhen 

· burimin nga duhet të merren të dhënat

· frekuencën e mbledhjes së të dhënave


	Drejtoria e Shërbimeve Sociale dhe Shëndetësore  
	2023 – 2025 
	Lista e treguesve që do të mblidhen;

Frekuenca e mbledhjes së çdo treguesi;

Burimi nga do të sigurohet mbledhja e të dhënave;

Shkresat zyrtare drejtuar institucioneve që zotërojnë të dhënat e nevojshme;


	Drejtoria e Shërbimeve Sociale dhe Shendetesore NjVNR që do të planifikojnë ndërhyrjet në fushën e shërbimeve të kujdesit shoqëror mbi bazën e të dhënave të sakta të situatës së individëve dhe grupeve në nevojë në tërritorin ku punojnë, 


	Bashkia Gjirokastër
	
	Sekretari i Përgjithshëm

	Aktiviteti 2.2.2 Mbledhja e të dhënave sasiore dhe procesimi i tyre dhe i informacionit për situatën e të gjitha grupeve në nevojë për mbrojtje e përkujdesje.
	Stafi i drejtorisë së shërbimit social 

Stafi i NjVNR
	Sipas frekuencës së përcaktuar për çdo tregues në aktivitetin 1 (qëllimi 2, objektivi specifik 2)
	Numri i të dhënave të mbledhura krahasuar me pritshmërinë;

Numri i institucioneve që ndërveprojnë me Bashkinë Gjirokastër. 
	Drejtoria e Shërbimeve Sociale dhe Kulturore, NjVNR që do të planifikojnë ndërhyrjet në fushën e shërbimeve të kujdesit shoqëror mbi bazën e të dhënave të sakta të situatës së individëve dhe grupeve në nevojë në tërritorin ku punojnë.
	Bashkia Gjirokastër
	
	Drejtori i shërbimit social dhe shëndetësor 

	Aktiviteti 2.2.3 Analiza periodike multisektoriale e situatës së mbrojtjes së individëve dhe grupeve në nevojë
	Drejtoria e Shërbimeve Sociale dhe Shëndetësore  
	Çdo vit si pjesë e raportit Vjetor dhe rishikimit të Planit Lokal
	Raporti Vjetor i aktivitetit për shërbimet e kujdesit shoqëror në bashkinë Gjirokastër;

Plani Social i rishikuar duke patur reference edhe analizën e grupeve në nevojë;
	Drejtoria e Shërbimeve Sociale dhe Shëndetësore që do të planifikojë ndërhyrjet në fushën e shërbimeve të kujdesit shoqëror mbi bazën e të dhënave të sakta të situatës së individëve dhe grupeve në nevojë në territorin e bashkisë Gjirokastër. 
	Bashkia Gjirokastër
	
	Sekretari i Përgjithshëm


QËLLIMI 3 - FUNKSIONIMI I RRJETIT LOKAL TË KOORDINUAR TË SHËRBIMEVE TË KUJDESIT SHOQËROR

	AKTIVITETET
	AKTORËT PËRGJEGJËS
	AFATI
	TREGUESIT
	PËRFITUESIT
	BURIMI I FINANCIMIT
	KOSTO
	MONITORIMI

	Objektivi specifik 3.1: Parandalimi i rasteve të braktisjes, dhunës, abuzimit dhe neglizhimit për fëmijët 
	
	
	
	
	

	Aktiviteti 3.1.1: Takime komunitare me qëllim informimin në lidhje me dhunën në familje dhe shërbimet komunitare sociale

Çdo vit koordinatori vendor në bashkëpunim me institucione të tjera lokale që kanë role e përgjegjësi për parandalimin e dhunës në familje:

· harton programin e takimeve komunitare që mbulojnë të gjithë territorin.

· Harmonizon këtë program me fushatat kombëtare. 
	Koordinatori i qendrës komunitare -Zinxhiraj

Koordinatori vendor për masat kundër dhunës në familje

Punonjësit social të NjVNR

Kryepleqtë
	Nëntor 2023

Nëntor 2024

Nëntor 2025


	Numri i takimeve informuese dhe ndërgjegjësuese të zhvilluara;

Numri i grave dhe burrave pjesëmarrës në takimet e zhvilluara;

Përmbajtja e materialeve dhe mesazheve të komunikimit përmbushin qëllimet e fushatave;

Numri i institucioneve lokale të përfshira në fushatat informuese dhe ndërgjegjësuese;
	Gratë viktima të dhunës në familje, si ato që e kanë denoncuar ashtu dhe gratë që përjetojnë dhunën në heshtje, të informuara si mbi efektet e dhunës, por edhe mekanizmat e ngritura për ti mbrojtur e fuqizuar.

Burrat dhe komunitetet në çdo njësi administrative. 
	Bashkia Gjirokastër/qendra komunitare 
	                                           324,000 

	Drejtoria e Shërbimeve Sociale dhe Shëndetësore

Administratorët e njësive administrative

	Aktiviteti 3.1.2 Informimi dhe këshillimi 

Informimi dhe këshillimi i ofrohet çdo individi në nevojë për mbrojtje dhe shërbime me qëllim përfitimin nga shërbime të tilla si përfitimi i ndihmës ekonomike, pagesës së aftësisë së kufizuar, ndihmësi personal, përfitimin nga programet e punësimit etj. 
	Stafi i Njësisë së Vlerësimit të Nevojave dhe Referimit/ PMF/ Koordinatori vendor për masat kundër dhunës në familje/ Koordinatori i qendres komunitare/ P
	Çdo ditë
	Numri i individëve që janë informuar e këshilluar në përputhje me nevojat e tyre nga stafi i strukturës së NJVNR;

Numri i individëve që kanë përfituar nga shërbimet ku janë referuar;
	Çdo individ në nevojë për mbrojtje dhe/ose shërbime të kujdesit shoqëror
	Bashkia Gjirokastër
	                                           270,000 

	Drejtoria e shërbimit social dhe shëndetësor



	Objektivi specifik 3.2:  Identifikimin e rasteve të individëve në nevojë për mbrojtje dhe shërbime të kujdesit shoqëror
	
	
	
	
	

	Aktiviteti 3.2.1: Dokumentimi dhe raportimi i rasteve të individëve në nevojë për mbrojtje, në përputhje me aktet ligjore e nënligjore

· Paketa e unifikuar i dërgohet për zbatim Nj.V.N.R
	Drejtoria e Shërbimeve Sociale dhe Shëndetësore  
	Janar-shkurt 2023
	Numri i formularëve të përgatitur sipas parashikimeve ligjore për çdo grup në nevojë për shërbime;

Paketa e dërguar zyrtarisht pranë NjVNR.
	E gjithë struktura e shërbimeve të kujdesit shoqëror në Bashki, dhe NJV.V.N.R
	Bashkia Gjirokastër
	
	Këshilli Bashkiak 

	
	
	Janar 2023
	Numri i dedikuar i publikuar në ambientet e Bashkisë, njësive administrative, institucioneve publike lokale, faqen e web të Bashkisë;

Numri i telefonatave të marra nga individ në nevojë për mbrojtje dhe/ose shërbime;
	Të gjithë individët në nevojë për mbrojtje dhe shërbime të kujdesit shoqëror
	Bashkia Gjirokastër
	
	

	Aktiviteti 3.2.2 Trainim i kryepleqve për identifikimin e rasteve të individëve në nevojë për shërbime
	Drejtoria e Shërbimeve Sociale dhe Shëndetësore  
	Mars 2023

2024 (sipas nevojave në vijim)

2025 (sipas nevojave në vijim)
	Numri i kryepleqve pjesemarrës në trainim;

Numri i kryeplqeve të përfshirë në procesin e identifikimit të individëve në nevojë për shërbime në territorin ku punojnë. 
	Të gjithë individët në nevojë për mbrojtje dhe shërbime të kujdesit shoqëror 
	Bashkia Gjirokastër

Partneritet me SHSSH dhe/ose organizatë joqeveritare/qendër komunitare 
	                                        1,083,000 

	Sekretari i Përgjithshëm 

	Aktiviteti 3.2.3 Takime informuese të stafit të sherbimeve sociale me:

· drejtues shkollash

· sistemi shëndetësor

· gjyqtarë

· polici

· ofrues të shërbimeve lokale

· media

Takimet do të synojnë t’i informojnë profesionistet  mbi shërbimet sociale në tërësi me qëllim referimin e rasteve të mundshme të individëve në nevojë për mbështetje. 
	Stafi i NjVNR
	Mars 2023

2024(sipas nevojave)

2025 (sipas nevojave)


	Numri i takimeve informuese të zhvilluara;

Numri i pjesëmarrësve në takimet e zhvilluara;

Përmbajtja e materialeve dhe mesazheve të komunikimit përmbushin qëllimet e takimeve;

Numri i rasteve që referohen nga institucione të ndryshme në vijim të takimeve në sajë të rritjes së të kuptuarit të funksionimit të mekanizmit të referimit tek shërbimet sociale; 
	Të gjithë individët në nevojë për mbrojtje dhe shërbime të kujdesit shoqëror 
	Bashkia Gjirokastër
	                                           240,000 

	Drejtoria e Shërbimeve Sociale dhe Shëndetësore  dhe Sekretari i Përgjthshëm 

	
	Koordinatori vendor kundër dhunës në familje

NjVNR 
	Mars 2023
	Numri i institucioneve publike që kanë afishuar detyrimet specifike që ato kanë për mbrojtjen dhe marrjen e masave kundër dhunës në familje;

Numri i ambienteve/hapësirave ku është publikuar numri i dedikuar;

Numri i rasteve të emergjencës/informim të marra përmes numrit të dedikuar;  
	Të gjithë individët në nevojë për mbrojtje dhe shërbime të kujdesit shoqëror
	Bashkia Gjirokastër
	
	Drejtoria e Shërbimeve Sociale dhe Shëndetësore



	Aktiviteti 3.2.4. Përgatitja e seksionit mbi mbrojtjen sociale dhe shërbimet shoqërore si pjesë e  faqes web të Bashkisë 

Ka një seksion të dedikuar për shërbimet sociale që përmban:

· legjislacionin për shërbimet e kujdesit shoqëror

· informim mbi të drejtat e fëmijëve, grave dhe grupeve vulnerabël

· informim për ku dhe si përfitohen shërbimet e përkujdesit social

· publikohet numri i kontaktit për referimin e rasteve
	Drejtoria e Shërbimeve Sociale dhe Shëndetësore  
	Janar-Qershor 2023

Përditësim i vazhdueshëm në vijim
	 Faqja web e përditësuar me informacion që ka interes për publikuan
	Komunitetet më të informuara që dinë ku dhe si të raportojnë rastet e individëve në nevojë për shërbime të kujdesit shoqëror.
	Bashkia Gjirokastër
	                                              90,000 

	Keshilli Bashkiak

	Objektivi specifik 3.3: Rritja e efektivitetit në menaxhimin e rasteve të individëve në nevojë për mbrojtje dhe shërbime të kujdesit shoqëror
	
	
	
	
	

	Aktiviteti 3.3.1. Përmirësimi i infrastrukturës së punës së strukturës përgjegjëse për shërbimet sociale në Bashki dhe Njësisë së Vlerësimit të Nevojave dhe Referimit

· ambientet e punës së pajisura sipas nevojave të punës së stafit.

· ambient i përshtatur për nevojat e punës me fëmijët (mjedis miqësor për fëmijët).

· adresari me të gjitha kontaktet e sistemit te referimit dhe shërbimeve të kujdesit shoqëror.

· paketa me të gjithë formularët e dokumentimit për identifikimin dhe raportimin e rasteve të fëmijëve në nevojë për mbrojtje, si dhe çdo tip formulari të përcaktuar në legjislacion dhe akte nënligjore. 

· të tjera sipas detyrave të përcaktuara në ligj dhe akte nënligjore.
	Drejtoria e Shërbimeve Sociale dhe Shëndetësore  
	2023
	Ambientet e punës janë të përshtatshme për përmbushjen e detyrave funksionale dhe detyrimeve ligjore; 

Mjedisi miqësor për fëmijët;

Mjedisi i sigurt për viktimat e dhunës në familje;

Mjedisi miqësor për çdo individ në nevojë;

Stafi administron dokumentacionin në përputhje me parashikimet ligjore; 
	Punonjësit e strukturës përgjegjëse për shërbimet e kujdesit shoqëror në Bashki dhe të NjVNR 
	Bashkia Gjirokastër
	                                           640,000 

	Këshilli Bashkiak 

	Aktiviteti 3.3.2. Punonjësit e Nj.V.N. R menaxhojnë rastet sociale në nevojë për mbrojtje duke kryer:

· Vlerësimin Fillestar;
· Vlerësimin e Plotë; 

· Planifikimin e  Mbrojtjes dhe Përkujdesit;

· Informimin dhe këshillimin mbi të drejtat dhe shërbimet

· Përgatitjen e dokumentacionit për marrjen e shërbimit komunitar/familje/rezidencial sipas kritereve ligjore

· Zbatimi, Monitorimi dhe Ndjekjen e Planit;
· Mbylljen e Rastit.
· Sigurojnë pjesëmarrjen e individit dhe familjes përgjatë çdo hapi të procesit të menaxhimit të rastit që nga identifikimi dhe deri tek mbyllja e rastit.
	Punonjësit social

Punonjësit e Mbrojtjes së fëmijës

Administratorët shoqëror
	Çdo ditë pune

2024-2025
	Numri i rasteve të referuara;

Numri i rasteve të menaxhuara;

Numri i individëve të referuar tek shërbimet sipas nevojës;

Numri i individëve që janë informuar e këshilluar nga stafi i NJVNR.

Numri i individëve të asistuar nga stafi për përgatitjen e dokumentacionit me qëllim përfitimin e shërbimeve të kujdesit shoqëror;

Numri i individëve të fuqizuar në saj të përpjekjeve të koordinuara të drejtuara nga NjVNR. 
	Të gjithë individët dhe grupet në nevojë për mbrojtje dhe shërbime të kujdesit shoqëror
	Bashkia Gjirokastër


	                                        1,200,000 

	Keshilli Bashkiak 

	Objektivi specifik 3.4: Ngritja dhe funksionimi i rrjetit lokal të koordinuar të shërbimeve të kujdesit shoqëror
	
	
	
	
	

	Aktiviteti 3.4.1: Funksionimi i Qendrës komunitare, Zinxhiraj për fëmijën dhe familjen në njësinë administrative Gjirokastër


	Drejtoria e Shërbimeve Sociale dhe Shëndetësore  
	2023 -2025
	Infrastruktura e godinës e përshtatëshme për ofrimin e shërbimeve komunitare;

Shërbimet përbërëse të ngritura dhe funksionale në përputhje me standartet kombëtare për shërbimin specifik;

Stafet profesionale të trainuara për ofrimin e shërbimeve sipas tipit të shërbimit;

Numri i përfituesve të shërbimeve që ofron qendra; 
	Fëmijë në konflikt me ligjin

Fëmijë që përfitojnë shërbim psikologjik

Prindër që përfitojnë nga programet e prindërimit, menaxhimin e zemërimit, këshillim psikologjik.

Prindër kujdestarë të fëmijëve pa kujdes prindëror të përkohshëm  shërbimi.

Familje që kanë përjetuar divorc;

Viktima të dhunës në familje;

Familje përfituese të ndihmës ekonomike

Përdorues të drogës, alkoolit që përfitojnë nga programet reabilituese.

Familje të kthyera nga emigracioni në nevojë për shërbime
	Bashkia Gjirokastër

Donatorë

Save the Children 
	                                        5,658,000 

	Këshillin Bashkiak 

	Aktiviteti 3.4.2:  Ngritja e e infrastruktures për të ofruar shërbim në familje për të moshuarit sipas nevojave 

· Shërbim lëvizës në familje per moshen e trete  edhe për personat me aftësi të kufizuara mbi 60 vjeç sipas nevojave të vlerësuara nga komisioni mjeksor dhe stafi social i njësisë administrative ku banon personi me aftësi të kufizuara. 
	Drejtoria e Shërbimeve Sociale dhe Shëndetësore  
	2023 e në vazhdim 
	Shërbimi i ngritur dhe ofrohet në përputhje me standardet kombëtare për shërbimin specifik ne familje ;

Stafet profesionale të trainuara për ofrimin e shërbimit;

Numri i përfituesve të shërbimeve që ofron qendra;
	Të moshuarit në nevojë për shërbime komunitare dhe në shtëpi

Persona me aftesi të kufizuara mbi 60 vjeç
	Bashkia Gjirokastër


	                                      12,576,000 

	Sekretari i Përgjithshëm

	Aktiviteti 3.4.3 : Ngritja dhe funksionimi i një qendre per trajtimin e personave me aftesi te kufizuar mbi 14 vjec 
Kontraktimi i burimeve njerzore

Përmiresirësimi i infrastrukturës ekzistuese;

Buxhetimi i shërbimeve ditore 


Ngritja e një qendre për personat me Aftësi Ndryshe mbi moshën 14 vjec


	Drejtoria e Shërbimeve Sociale dhe Shëndetësore  
	2023 e në vazhdim 

kategoria investimet
	
	Personat me aftësi të kufizuara mbi 14 vjec  
	Bashkia Gjirokastër

MSHMS 

Donatorë
	                                      18,678,540 

	Këshilli Bashkiak

	Objektivi specifik 3.5: Ngritja dhe funksionimi i mekanizmave që mundësojnë përfshirjen e përfituesve të shërbimeve në vendimarrjet e Bashkisë
	
	
	
	
	
	
	

	Aktiviteti 3.5.1. Konsultim i buxhetit dhe planit të veprimit vjetor të Bashkisë me përfituesit e shërbimeve

Drejtoria e Shërbimeve Sociale dhe Shëndetësore qe do të sigurojë përfshirjen e grupeve në tryezat /dëgjesat për konsultimin e buxhetit, si dhe do të bëj të mundur që buxheti për mbrojtjen sociale dhe shërbimet e kujdesit shoqëror të jetë pjesë e axhendës për diskutim.
	Drejtoria e Shërbimeve Sociale dhe Shendetesore  
	2023

2024

2025


	Numri i konsultimeve të zhvilluara me fëmijët;

Numri i konsultimeve të zhvilluara me gratë;

Numri i konsultimeve të zhvilluara me grupe në nevojë;

Ndryshimet e ndodhura në planet dhe buxhetin lokal sipas propozimeve të marra nga konsultimet e zhvilluara;
	Të gjithë përfituesit e shërbimeve të mbrojtjes dhe kujdesit shoqëror
	Bashkia Gjirokastër
	
	Sekretari i Përgjithshëm


QËLLIMI 4 - MBROJTJA DHE RIINTEGRIMI I FEMIJEVE DHE FAMILJEVE NË NEVOJË

	AKTIVITETET
	AKTORËT PËRGJEGJËS
	AFATI
	TREGUESIT
	PËRFITUESIT
	BURIMI I FINANCIMIT
	KOSTO
	MONITORIMI

	Objektivi specifik 4.1-  Mbështetja dhe fuqizimi i familjeve në nevojë
	
	
	
	
	

	Aktiviteti 4.1.1: Identifikimi i familjeve ekstremisht të varfra, përfituese dhe jopërfituese të ndihmës ekonomike

Administratori shoqëror ndërvepron me kryeplakun e çdo fshati/lagje për të identifikuar familjet dhe/ose individët më të rrezikuar nga varfëria.

Administratori shoqëror ngre bazën e të dhënave dhe ndërvepron me punonjësin social për të hartuar planin e ndërhyrjes për cdo familje/individ të rrezikuar nga varfëria dhe referojnë tek shërbimet respektive 

· qendra multifikunsionale, 
· këshillimi për punësim, 
· programet e nxitjes së punësimit
	Administratori shoqëror në çdo njësi administrative

Kryepleqtë

Punonjësit social
	2023

2024

2025


	Numri i familjeve përfituese ose jo përfituese të ndihmës ekonomike por të varfëra, të identifikuara

Numri i familjeve të referuara tek punonjësi social;

Numri i planeve dhe ndërhyrjeve individuale për çdo familje të referuar; 

Numri i rasteve të referuara nga punonjësi social i NjVNR tek shërbimet mbështetëse dhe fuqizuese; 
	Familjet përfituese të ndihmës ekonomike;

Familje të varfëra që nuk përfitojnë ndihmë ekonomike përmes sistemit kombëtar;
	Bashkia Gjirokastër
	           9,036,000 

	Drejtoria e Shërbimeve Sociale dhe Shëndetësore

Administratori i çdo njësie administrative

	Aktiviteti 4.1.2: Mbështetje emergjente për nevojat bazë të familjeve në nevojë

· Trajtimi përmes fondit 6% dhe fondit e Bashkise  per familjet jo -perfituese te ndihmes ekonomike nga sistemi i pikezimit  

· Marrëveshje bashkëpunimi mes Bashkisë dhe organizatave jofitimprurëse për rastet emergjente (pako ushqimore dhe kite higjenike)


	Administratori shoqëror në çdo njësi administrative


	Çdo ditë
	Numri i familjeve të trajtuara me pako ushqimore dhe/ose kite higjenike
	Familjet ekstremisht të varfëra
	Bashkia Gjirokastër

Metropolia

Caritas

Nehemia

Save the Children


	           3,298,500 

	Drejtoria e Shërbimeve Sociale dhe Kulturore

	Aktiviteti 4.1.3: Referimi tek Programet e punësimit dhe formimit profesional  

Trainim i administratorëve shoqëror dhe/ose punonjësve social në lidhje me referimin dhe shërbimet për punësim për individët madhor të papunë. Prioritet pjestarët madhorë të familjeve në ndihmë ekonomike, familjet me persona me aftësi të kufizuara, gratë kryefamiljare, viktimat e dhunës në familje. 
	Drejtoria e Shërbimeve Sociale dhe Shëndetësore  
	2023 (sipas nevojave)

2024 (sipas nevojave)

2025 (sipas nevojave)


	Numri i administratorëve shoqëror dhe punonjësve social të trainuar si këshillues për punësim;

Numri i këshillimeve të ofruara nga stafi i trainuar;
	Pjestarët në moshë pune të familjeve në ndihmë ekonomike

Viktima të dhunës në familje

Gra kryefamiljare
	Bashkia Gjirokastër

Shërbimi Kombëtar i Punësimit dhe Formimit Profesional 
	           2,376,000 

	Sekretari i Përgjithshëm

	Aktiviteti 4.1.4: Ndërveprim me AKPA – Agjencia Kombëtare e Punësimit dhe Aftesive për zhvillimin e programeve të nxitjes së punësimit

Koordinatori i zhvillimit ekonomik ndërvepron me strukturat e tjera brenda Bashkisë, Shërbimin Kombëtar të Punësimit dhe organizatata që kanë projekte në këtë fushë me qëllim nxitjen e programeve që rrisin punësimin e kategorive vulnerabël. 

Programe integrimi në tregun e punës për pjestarët madhor të familjeve në ndihmë ekonomike duke ndjekur hapat vijues:
1. Studim të tregut të punës në Bashkinë Gjirokastër

2. Vlerësimi real i nevojave për punë

3. Vlerësimi i profileve të mundshme të punësimit

4. Ofrimi i kurseve të formimit profesional sipas profilit të identifikuar nga studimi.
	Drejtoria e Shërbimeve Sociale dhe Shëndetësore  
	Çdo vit
	Studimi vjetor mbi tregun e punës në Bashkinë Gjirokastër;

Profilet e punës në territorin e Bashkisë Gjirokastër të identifikuara; 

Numri i kurseve profesionale të organizuara;

Numri i pjesëmarrësve në kurse profesionale;

Numri i grave kryefamiljare, personave në moshë madhore të familjeve në ndihmë ekonomike, viktimave të dhunës në familje të përfshirë në kurset profesionale;

Numri i personave të punësuar pas përfitimit të kurseve profesionale dhe /ose këshillimit për punësim; 
	Pjestarët në moshë pune të familjeve në ndihmë ekonomike

Viktima të dhunës në familje

Gra kryefamiljare
	Bashkia Gjirokastër

Shërbimi Kombëtar i Punësimit


	           1,200,000 

	Sekretari i Përgjithshëm

	Aktiviteti 4.1.5: Trajtimi me bonus qeraje ose banesë sociale të familjeve të pastreha dhe në situatë të vështirë ekonomike

· Prioritet familjet me fëmijë, persona me aftësi të kufizuara. gra kryefamiljare, viktima të dhunës në familje
	Drejtoria e Shërbimeve Sociale dhe Shendetesore  


	Çdo vit
	Numri i familjeve që kanë përfituar bonus qeraje/strehim social kundrejt numrit të familjeve përfituese që kanë në përbërje persona me aftësi të kufizuara, gra kryefamiljare, viktima të dhunës në familje. 
	Familjet me fëmijë që përfitojnë ndihmë ekonomike,

Persona me aftësi të kufizuara,

Gra kryefamiljare, 

Viktima të dhunës në familje
	Bashkia Gjirokastër
	           3,000,000 

	Këshilli Bashkiak Sekretari i Përgjithshëm

